Улсын Их Хурлын 2015 оны намрын ээлжит чуулганы Байгаль

орчин, хүнс, хөдөө аж ахуйн байнгын хорооны 11 дүгээр сарын 

04-ний өдөр /Лхагва гараг/-ийн хуралдааны гар тэмдэглэл


Байнгын хорооны дарга С.Батболд ирц, хэлэлцэх асуудлыг танилцуулж, хуралдааныг даргалав.

Хуралдаан ирвэл зохих 19 гишүүнээс  14 гишүүн ирж 73,7 хувийн ирцтэйгээр 10 цаг 53 минутад Төрийн ордны “А” танхимд эхлэв.

Чөлөөтэй: Н.Номтойбаяр.


Нэг.  Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын 2016 оны төсвийн тухай хуулийн төслүүд /хоёр дахь хэлэлцүүлэг/.

Хуралдаанд Сангийн сайд Б.Болор, Хүнс, хөдөө аж ахуйн сайд Р.Бурмаа, Байгаль орчин, ногоон хөгжил, аялал жуулчлалын яамны Төрийн нарийн бичгийн дарга Ц.Цэнгэл, мөн яамны Санхүү, эдийн засгийн хэлтсийн дарга О.Гантулга, Газар зохион байгуулалт болон усны нөөцийн бодлого зохицуулалтын газрын дарга Г.Мөнх-Эрдэм, Байгаль орчин, ногоон хөгжил, Сангийн яамны Зарлагын хэлтсийн дарга О.Хуягцогт, Орлогын хэлтсийн дарга Э.Алтанзул, Хүнс, хөдөө аж ахуйн яамны Төрийн нарийн бичгийн дарга Н.Ариунболд, мөн яамны Санхүү, хөрөнгө оруулалтын хэлтсийн дарга Б.Цогбадрах, Сангийн яамны Төсвийн бодлого, төлөвлөлтийн газрын Төсвийн зарлагын хэлтсийн мэргэжилтэн Т.Батсүх, Байгаль орчин, ногоон хөгжил, аялал жуулчлалын яамны Тусгай хамгаалалттай нутгийн удирдлагын газрын ахлах мэргэжилтэн Д.Шижирболд, Газар зохион байгуулалт болон усны нөөцийн бодлого зохицуулалтын газрын ахлах мэргэжилтэн Ч.Пунцагсүрэн, мэргэжилтэн П.Бадамдорж, Хүрээлэн буй орчин, байгалийн нөөцийн удирдлагын газрын мэргэжилтэн Ц.Мөнхбат. Ерөнхий шинжээч, Санхүү, эдийн засгийн хэлтсийн мэргэжилтэн Г.Чулуунбат, Ойн судалгаа, хөгжлийн төв улсын төсөвт үйлдвэрийн газрын захирал Гантулга, Хүнс, хөдөө аж ахуйн яамны Санхүү, хөрөнгө оруулалтын хэлтсийн ахлах мэргэжилтэн Т.Отгонжаргал,  Цэвэр агаар сангийн гүйцэтгэх захирал С.Цэрэнбат нар оролцов. 

Хэлэлцэж буй асуудалтай холбогдуулан Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг нар байлцав.


Монгол Улсын 2016 оны төсвийн тухай хуулийн хоёр дахь хэлэлцүүлэгтэй холбогдуулан Улсын Их Хурлын гишүүн О.Баасанхүү, Ж.Энхбаяр, Д.Тэрбишдагва, Ж.Батзандан нарын тавьсан асуултад Байгаль орчин, ногоон хөгжлийн яамны Төрийн нарийн бичгийн дарга Ц.Цэнгэл, Хүнс, хөдөө аж ахуйн яамны Төрийн нарийн бичгийн дарга Н.Ариунболд, Хүнс, хөдөө аж ахуйн сайд Р.Бурмаа, Сангийн сайд Б.Болор  нар хариулж, тайлбар хийв.


С.Батболд:  - 1.Улсын Их Хурлын гишүүн Оюун, Содбаатар нар гаргасан Усны сав газрын захиргаатай холбоотой Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 2 тэрбум 399,9 сая төгрөгөөр нэмэгдүүлэх гэсэн саналаар санал хураалт явуулъя.


Зөвшөөрсөн

6


Татгалзсан


8


Бүгд



14


42,9 хувийн саналаар санал дэмжигдсэнгүй.


2.Улсын Их Хурлын гишүүн С.Оюун, Ц.Дашдорж, Я.Содбаатар, Ц.Хүрэлбаатар, Б.Бат-Эрдэнэ нарын гаргасан Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлын тусгай хамгаалалттай газар нутгийн хамгаалалт, хөтөлбөрийн зардлыг 1 тэрбум 672,1 сая төгрөгөөр нэмэгдүүлэх гэсэн саналаар санал хураалт явуулъя.


Зөвшөөрсөн

4


Татгалзсан


10


Бүгд



14


28,6 хувийн саналаар санал дэмжигдсэнгүй.


Улсын Их Хурлын гишүүн Д.Тэрбишдагва гишүүн уг асуудлыг Засгийн газарт буцаах горимын санал гаргав.


С.Батболд:  -Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын 2016 оны төсвийн тухай хуулийн төслүүдийн хоёр дахь хэлэлцүүлгийг Засгийн газарт буцаах гэсэн горимын саналаар санал хураалт явуулъя.


Зөвшөөрсөн

5


Татгалзсан


9


Бүгд



14


35,7 хувийн саналаар дэмжигдсэнгүй.


Улсын Их Хурлын гишүүн Д.Арвин, Б.Гарамгайбаатар, Я.Содбаатар, С.Оюун,  нар санал хэлэв.


Хэлэлцэж буй асуудалтай холбогдуулан Сангийн сайд Б.Болор тайлбар хийв.


Хуралдаан 2 цаг 11 минут үргэлжилж, ирц хүрэхгүй болсон тул 12 цаг 08 минутад Байнгын хорооны хуралдааныг хойшлуулав.

Тэмдэглэлтэй танилцсан:


БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ ДАРГА
     
С.БАТБОЛД


Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ  Б.БАТГЭРЭЛ


УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

11 ДҮГЭЭР САРЫН 04-НИЙ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

С.Батболд:  -Эрхэм гишүүдийн энэ өдрийн амгаланг айлтгая. Байгаль орчин, хүнс, хөдөө аж ахуйн байнгын хорооны 2015 оны 11 сарын 4-ний өдрийн хуралдаан ирц бүрдсэн тул нээснийг мэдэгдье.

Өнөөдөр Байнгын хорооны хуралдаанаар хэлэлцэх асуудлыг та бүхэнд танилцуулъя.

1. Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын 2016 оны төсвийн тухай хуулийн төслүүдийн хоёр дахь хэлэлцүүлгийг хийнэ. Санал, дүгнэлтээ Төсвийн байнгын хороонд хүргүүлнэ.


2. Засгийн газрын тусгай сангийн тухай хуульд өөрчлөлт оруулах тухай, Агаарын тухай зарим зүйл, хэсгийг хүчингүй болсонд тооцох тухай, Байгаль орчныг хамгаалах тухай хуульд өөрчлөлт оруулах тухай, Усны тухай хуульд өөрчлөлт оруулах, Агаарын бохирдлын төлбөрийн тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Хөдөө аж ахуйн гаралтай бараа, түүхий эдийн биржийн тухай хуулийн зарим хэсгийг хүчингүй болсонд тооцох тухай, Хөрс хамгаалах, цөлжилтөөс сэргийлэх тухай хуулийн зарим заалтыг хүчингүй болсонд тооцох тухай хуулийн төслүүдийг анхны хэлэлцүүлэг хийгээд Төсвийн байнгын хороонд санал, дүгнэлтээ хүргүүлнэ.

3.Төрөөс хүнс, хөдөө аж ахуйн талаар баримтлах бодлого батлах тухай Улсын Их Хурлын тогтоолын төслийн анхны хэлэлцүүлэг хийнэ.

4.Говийн бүсийн усан хангамжийг сайжруулах, цөлжилтийг сааруулах, ногоон говь хөгжлийн төслийн талаар холбогдох байгууллагын мэдээллийг сонсохоор төлөвлөж байна.

Хэлэлцэх асуудалтай холбогдуулж саналтай гишүүн байна уу?

-Алга байна.

Хэлэлцэх асуудлаа баталъя.

Эхний асуудалдаа оръё.

Нэг.  Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын 2016 оны төсвийн тухай хуулийн төслүүдийг хэлэлцэнэ.

Хэлэлцэж буй асуудалтай холбогдуулан хуралдаанд оролцож байгаа хүмүүсийг танилцуулъя.

Байгаль орчны яамнаас: Байгаль орчны яамны Төрийн нарийн бичгийн дарга Цэнгэл дарга байна, Санхүү, эдийн засгийн хэлтсийн дарга Гантулга, Мөнх-Эрдэм байна, Тусгай хамгаалалттай нутгийн удирдлагын газрын ахлах мэргэжилтэн Шижирболд байна, Газар зохион байгуулалт болон усны нөөцийн бодлого зохицуулалтын газрын ахлах мэргэжилтэн Пунцагсүрэн,  Газар зохион байгуулалт болон усны нөөцийн бодлого зохицуулалтын газрын мэргэжилтэн Бадамдорж, Хүрээлэн буй орчин, байгалийн нөөцийн удирдлагын газрын мэргэжилтэн Мөнхбат. 

-Яамныхан нэг дор суучхаарай. Хариулахад амар.

Ерөнхий шинжээч, Байгаль орчны үнэлгээ, аудитын хэлтсийн мэргэжилтэн Бүнчинжав байна, Санхүү, эдийн засгийн хэлтсийн мэргэжилтэн Чулуунбат байна, Ойн судалгаа, хөгжлийн төв улсын төсөвт үйлдвэрийн газрын захирал Гантулга, Цэвэр агаар сангийн гүйцэтгэх захирал Цэрэнбат ирээгүй байна уу?

Хүнс, хөдөө аж ахуйн яамнаас:

Төрийн нарийн бичгийн дарга Ариунболд, Санхүү, хөрөнгө оруулалтын хэлтсийн дарга Цогбадрах, Санхүү, хөрөнгө оруулалтын хэлтсийн ахлах мэргэжилтэн Отгонжаргал.

Сангийн яамнаас: Болор сайд байна, Сангийн яамны Зарлагын хэлтсийн дарга Хуягцогт, Орлогын хэлтсийн дарга Алтанзул, Зарлагын хэлтсийн мэргэжилтэн Золбоо, Батсүх. Ийм хүмүүс ажлын хэсэгт оролцож байна.

Хэлэлцэх асуудалдаа оръё.

Хэлэлцэх асуудалтай холбогдуулан асуух асуулттай гишүүд товчлуураа дарна уу.

Одоо энэ хоёр дахь хэлэлцүүлэг учраас шууд асуулт асуугаад, дараа нь санал хураагаад явчихна.

-Батзандан гишүүнээр асуулт тасалъя.

Баасанхүү гишүүн асуултаа асууя.

О.Баасанхүү:  -Баярлалаа. Одоо төсвийн хоёр дахь хэлэлцүүлгээр миний дуулснаар сав газруудыг татан буулгаад байгаль орчны чиглэлээр ажилладаг байгаль хамгаалагч нарыг цомхотгоод, ер нь байгалийнхаа эсрэг, усны эсрэг ерөнхийдөө бодлого оруулж ирсэн гэж ойлгож байгаа. Энэ үнэн үү? Үүнийг нэгдүгээрт асуумаар байна.

Хоёрдугаарт, бид нар тэгээд үүнийг юугаар нөхөх юм бэ? Усны сав газрыг байхгүй болгочхоод, дараа нь усны асуудлууд үүсэхэд. Манайх чинь бас юу л даа, байгалийн баялгаа ашиглаж, эдийн засгаа хөгжүүлнэ гэдэг. Тэгээд байгалийн баялаг гээд байгаа юм чинь устайгаа салшгүй холбоотой байдаг. Тэгэхээр ерөөсөө усны бодлогогүй болж байгаа юм уу? Үүнийг яг яаж харж байгаа юм бэ? Би төсвийн хэмнэлт гэдгийг ярих нэрээр ингэж байгаль руугаа халдаж байгаа энэ үйл ажиллагааг ер нь эсэргүүцэж байгаа учраас манай байгаль орчны чиглэлээр ажиллана гэж хэлж байгаа Байнгын хорооны гишүүд бас энэ саналыг битгий дэмжээрэй гэдэг саналтай байна. Тэгээд асуултад хариулт авъя. Баярлалаа.

С.Батболд:  -Болор гишүүн хариулъя.

Б.Болор: -Батболд даргад баярлалаа. Баасанхүү гишүүний асуултад хариулъя. Тэгэхээр бодлогоор байгаль орчныхоо эсрэг яваад байгаа ийм зүйл байхгүй. Энэ чиг үүргийг хариуцсан яам байгаа, аймаг болгонд байгаа. Орон нутгийн байгаль хамгаалах газар гээд байж байгаа. Энэ албадууд байгаль хамгаалах үүрэг, чиг үүрэг, ажлаа хийгээд явах бүрэн бололцоотой гэж үзэж байгаа. Ер нь сүүлийн жилүүдэд гарч байсан хамгийн том шүүмжлэл бол энэ орон тооны данхар бүтэц. Үүнийг урьд нь нэг хүн хийгээд яваад болоод байсан энэ ажлыг одоо арван хүн хийдэг болсон байх жишээтэй ингэж явж байгаа учраас энэ байдлыг засаж, энэ данхар бүтцийг багасгая гэсэн ийм бодлого явж байгаа юм. Түүнээс биш, ингэлээ гээд байгалиа хамгаалахгүй байна гэсэн зүйл байхгүй л дээ. Ер нь сав газрууд бол аймгийн төв дээр байдаг. Энэ ажлын алба нь татан буугдсанаар  энэ чиг үүрэг байхгүй болохгүй. Орон нутгийнхаа байгаль хамгаалах газраа харьяалагдаад үүнийгээ хийгээд, болно. Нийтдээ 44 орон тоо тухайн орон нутгийнхаа байгаль хамгаалах газар руугаа шилжиж байгаа. Тэгээд энэ ажлаа үргэлжлүүлээд хийгээд явах бүрэн бололцоотой гэж үзсэн юм. Тэгээд энэ хуулийн төслийг Их Хурал руу оруулж ирсэн байгаа.

С.Батболд:  -Тэрбишдагва гишүүн асуултаа асууя.

Д.Тэрбишдагва:  -Баярлалаа. Төсвийн тодотгол, төсөв хоёрыг нэгдүгээрт, цуг оруулж ирсэн л дээ. Тэгээд, одоо төсвөө хэлэлцэж байна. Төсөв оруулж ирэхдээ уул уурхайн экспортын гол бүтээгдэхүүн болох зэсийн үнэ болон валютын ханшийг харьцангуй бодитой төлөвлөсөн, авууштай зүйлүүд байгаа юм.

Гэтэл 2016 оны төсвийн төсөл шинээр эхлэх хөрөнгө оруулалт гэхэд л хөрөнгө оруулалтын зардал багасгахгүй бол болохгүй байна гээд байдаг. Шинээр оруулах хөрөнгө оруулалт гэхэд 206 тэрбум төгрөгийн хөрөнгө оруулалт байна, 127 тэрбум төгрөгийг эндээс зөвхөн 2016 онд шинээр хөрөнгө оруулах гэж байна л даа. Энэ дээр янз янзын, далбаа зэргээс авахуулаад малын хашаа барихад 1 тэрбум төгрөг ч гэх шиг ийм зүйлүүд ороод байгаа л даа. 

 Болор сайдаас асуухад бүтцийн өөрчлөлттэй холбоотой асуудлуудыг Засгийн газар татаж аваад ярьж байгаа гэж ингэж Төсвийн байнгын хорооны дарга ярьсан. Өөрөөр хэлбэл, Засгийн газар энэ оруулж ирсэн төсвийнхөө тодорхой хэсгийг нь татаж аваад ярьж байгаа, тодорхой хэсгийг нь ярихгүй байх шиг байна. Шударга ёс-эвслээс албан ёсны шийдвэр гараад төсвөө хөрөнгө оруулалт болон урсгал зардал, бүтэцтэй холбоотой бүх асуудлуудыг та бүхэн иж бүрнээр нь яриад татаж аваад эргэж оруул гэсэн асуудлыг Ерөнхий сайд Сайханбилэгт бүлгийн шийдвэр гараад бүлгийн даргын гарын үсэгтэй бичиг өгсөн. Энэ төсвөө, сая байгаль хамгаалах сан гээд олон сангийн асуудлууд, хүмүүсийн цалин хөлстэй холбоотой асуудлууд, усны холбоотой асуудал, тусгай хамгаалалттай холбоотой асуудал гээд манай Байнгын хороон дээр ярих юмнууд нэлээн олон бий л дээ. Энэ талаар санал асуулт явах байх.


Ингээд Байнгын хороон болгон дээр баахан асуудал ярьдаг. Түүнийгээ шийдэж чаддаггүй. Түүний оронд бүлгүүдээс гарсан санал, Байнгын хороод дээр гарч байгаа асуудлыг Засгийн газар эргэж татаж аваад ямар орлогыг нэмэгдүүлж болмоор байна вэ, тэр чиглэлээр бид нар тодорхой санал хэлсэн байгаа. Ямар зүйл дээр орлого нэмэгдүүлж болдог вэ, ямар асуудал дээр хэрэгтэй хэрэггүй зардлуудаа хасаж болох талаар их тодорхой саналууд өгчихсөн байгаа шүү дээ. Энэ чиглэлээр бид нарын тавьсан саналыг хэрхэн хүлээж авч байгаа юм бэ? Тэгэхгүй бол, энэ төсөв чинь, би төсвийн ажлын хэсэгт орчихсон. Төсөв дээр ярьж болохгүй байна шүү дээ. Яагаад гэвэл бүтэцтэй холбоотой асуудлын тодорхой хэсгийг нь Засгийн газар татаад авчихсан. Хөрөнгө оруулалттай болон урсгал зардалтай бусад асуудлуудыг ярих гэхээр иж бүрнээр нь ярьж болохгүй байна шүү дээ. 

Ийм учраас үүнийгээ та нар иж бүрнээр нь татаж орж ирээд, тэртэй тэргүй Сангийн яам энэ төсөв дээр хангалттай ажилладаг, туршлагатай. Тэгэхээр энэ хэлж байгаа тодорхой хөрөнгө оруулалтын зардал зэргээ бууруулах боломжуудтай юмнуудыг нь гаргаж байгаа саналыг аваад, богино хэмжээний төсөв оруулаад ирж болдоггүй юм уу? Тэгэхгүй бол, саналын томьёоллуудаар баахан санал хураана. Тэгээд бүлгүүдийн саналууд гарна. Тэгээд энэ төсөв чинь их асуудалтай болно шүү. Тийм учраас албан ёсны, Их Хурлын бүтцэд орсон бүлгийн саналыг танай Засгийн газар юу гэж үзэж байгаа юм бэ? Ерөнхий сайдад тавьсан энэ асуудлыг Сангийн сайд хариулах уу, эсвэл Засгийн газар албан ёсоор татаж авах асуудлаа юу гэж үзэж байгаа вэ гэсэн ийм асуулт байна. Шаардлагатай бол санал дээр саналаа хэлнэ.

С.Батболд: -Болор сайд хариулъя.

Б.Болор: -Тэрбишдагва гишүүний асуултад хариулъя. Төсөв, төсвийн тодотгол хоёр зэрэг өргөн баригдсан. Төсвийн тодотголын хувьд Улсын Их Хурлаар хэлэлцэгдээд батлагдаад явсан байгаа. 2016 оны төсвийн хувьд бид бас нэлээн ярилцсан. Их Хурал дээр хэлэлцэх эсэх асуудал дээр ч гэсэн гишүүд санал болон асуултаа нэлээн сайн тавьж, хариулт аваад ингээд явсан. Энэ дээр нэг зүйл гишүүдийн анхаарлыг их татсан нь хөрөнгө оруулалтын ажлууд байсан.

Хөрөнгө оруулалтын хувьд 127 тэрбум төгрөгийн шинэ хөрөнгө оруулалт ирэх оны төсөв дээр тавигдсан байсан. Энэ нь тухайн яамд болон агентлагууд орон нутгаас нь ирсэн саналуудыг үндэслэж 127 тэрбум төгрөгийн хөрөнгө оруулалтыг тавьсан байсан. Энэ нь эдийн засаг нэлээн хүндрэлтэй байгаа үед бид бас урд онуудынхтай харьцуулбал маш бага шинэ хөрөнгө оруулалтууд тавьсан байгаа. Би энэ дээр жишээ болгож хэлэхэд 2011 онд төсөв батлахдаа 2012 оны төсөв дээр цоо шинэ хөрөнгө оруулалт 745 тэрбум төгрөгийг тухайн үеийн гишүүд тавьж баталж гаргаж байсан байдаг юм билээ. Үүнтэй харьцуулахад ирэх жил сонгуулийн жил гэхэд л бид нар харьцангуй гайгүй тавьж орж ирсэн. Гэхдээ энэ дээр бас нэлээн санал, шүүмжлэлтэй тулгарсан учраас үүнийг Их Хурлын ажлын хэсэг хэлэлцээд янзалж байгаа гэж бид ойлгож байгаа. Сангийн яамны хувьд Их Хурлын гишүүдээс гарсан санал, санаачилгуудыг дэмжиж ажиллаад ингээд төсвөө батлуулъя гэсэн ийм чигтэй явж байгаа юм.

Засгийн газрын зөвхөн бүтэцтэй холбоотой хэсгийг татаж авсантай холбогдуулж төсөв дээр жаахан өөрчлөлт гарна. Тэгэхдээ өнөөдөр бид бас, та сая хэллээ. Сангийн яам энэ дээр нэлээн туршлагатай болсон. Мэдээж хэрэг техник, технологи ашиглаж байгаа ийм үед энэ бол техникийн хувьд нэг их хүндрэл учруулахгүй байгаа учраас энэ гишүүдийн өгч байгаа саналууд, ялангуяа цалинтай холбоотой асуудал, орон тоотой холбоотой энэ асуудлууд дээр бүх бүлгүүдээс орсон ийм хоёр том ажлын хэсэг байгаа. Энэ ажлын хэсгүүд дээрээ яриад үүнийгээ янзлаад ороод ирэх боломжтой юм гэж үзсэн учраас төсвийг бүрэн татахад хугацааны хувьд жаахан хүндрэлтэй болсон. Учир нь ирэх 7 хоногийн 4 дэх өдөр бас амралтын өдөр байгаа. Тийм учраас энэ 7 хоногтоо Их Хуралтайгаа хамтарч ажиллаад ингээд энэ төсөв дээрээ гишүүдийн гаргаж байгаа саналуудыг тусгаад цаашаа явъя гэсэн ийм шийдвэртэй байгаа.

С.Батболд:  -Тэрбишдагва гишүүн тодруулъя.

Д.Тэрбишдагва:  -Бид бол мэргэжсэн байгууллагын хувьд Сангийн яам үүнийгээ татаж аваад Засгийн газар өөрөө оруулж ирсэн нь дээр. Их Хурлын гишүүд гээд ажлын хэсэг байгуулагдаад бараг ажиллахгүй байгаа шүү дээ. Тодорхой хэсэг хүмүүс ажилладаг. Тэгээд энэ Их Хурал дээр чинь яг мэргэжлийн байгууллагын хэмжээнд ажиллаж чадахгүй шүү дээ. Тэгээд Их Хурлын хэдэн гишүүд яг Сангийн яамны ажилтан шиг ажиллаж чадахгүй дээ. Тийм учраас тодорхой, тодорхой саналуудыг шүүмжилнэ гэхээсээ илүү сайжруулж, та бүгдийн зөв, зүйтэй хийсэн, тухайлбал зэсийн үнэ, валютын ханш зэргээ зөв зүйтэй гаргаж ирж байгаа зүйлийг дэмжихээс гадна яг болохгүй байгаа зүйлүүдийг тасалж авъя гээд Төсвийн байнгын хорооны дарга чинь өөрөө тэгж санал гаргаад байгаа шүү дээ. Бүлгийн санал гаргаад байгаа шүү дээ. Тэгээд үүнийг богинохон хугацаанд хоёр, гурван хоногийн дотор үүнийгээ яриад шууд ийм юм ороод ирвэл Их Хурал дээрх маргаан багасна шүү. Тэгэхгүй бол Их Хурал дээр маргаан их гарах гээд байгаа учраас үүнийгээ татаж авах бидний саналыг яагаад хүлээж авч болохгүй байгаа юм бэ? Албан ёсны саналаа хэлчихсэн байгаа.

С.Батболд:  -Болор сайд хариулъя.

Б.Болор:  -Татаж авах асуудлыг Шударга ёс-эвслийн бүлгээс ийм шийдвэр гэхээсээ илүү та нар ингэхгүй юм уу гэсэн ийм санал бол ирсэн. Үүний дагуу өчигдөр бид Төсвийн байнгын хорооны даргатай Шударга ёс-эвслийн зарим нэг удирдлагуудтай, тухайлбал Батцэрэг гишүүнтэй уулзаж энэ талаар бас ярилцсан. Их Хурлын Төсвийн байнгын хороо бол бас л мэргэжлийн л бүтэц. Би өөрөө бас Төсвийн байнгын хорооны даргаар ажиллаж байсны хувьд энэ төсвийг гурван жил ажлын хэсгийг ахалж ажилласны хувьд Их Хурал дээр энэ асуудлуудыг шийдээд явах ийм бүрэн боломжтой гэж үзсэн учраас үүнийг татахгүйгээр, тэгэхдээ энэ бүлгүүдээс гарч байгаа, гишүүдээс гарч байгаа саналуудыг тодорхой хэмжээнд зөвшилцөөд, тусгаад ингээд цаашаа явах боломжтой юм гэж үзсэн.

С.Батболд:  -Батзандан гишүүн асуултаа асууя.

Ж.Батзандан:  -Байгаль орчин, ногоон хөгжил, аялал жуулчлалын багц 50 тэрбум байгаа, гадаад зээл, тусламжаас санхүүжих нь 10 тэрбум гэж орж ирж байна, урсгал зардал 33 тэрбум, хөрөнгийн зардал 6 тэрбум гэж явж байгаа. 

Нэгдүгээрт, гадаад зээл, тусламжаас санхүүжиж байгаа төсөл, хөтөлбөрүүдийн үр дүн ямар байна вэ? Гадаад зээл, тусламжаас санхүүждэг хэдэн төсөл, хөтөлбөрүүд гэж гаднын хэдэн экспертүүд, шинжээчдийн цалин хөлсний хэдэн хувь нь энд явж байна вэ? Энэ төсөл, хөтөлбөрүүд хэрэгжсэнээр байгаль орчныг хамгаалах бодлого хэдэн хувиар ахиц гарч байна вэ? Дээшилж байна уу, яаж байна вэ? Энэ дээр нэг хариулт авмаар байна.

Хоёр дахь асуудал, танай төсөвт төсвийн хөрөнгө оруулалтын 4.1.1, 4.1.2-т давхардсан юм харагдаад байх шиг байна. Хот, суурин газрын усан хангамж, гидрогеологийн зураглалын судалгаа хийлгэнэ, Өвөрхангай, Гучин-Ус суманд. 2015, 2017 онд хийнэ, 1 тэрбумыг тавьсан байх жишээтэй. Тэгсэн хирнээ 4.1.4-т бас яг адилхан. Хот суурин газрын ус хангамжийн эх үүсвэрийн хайгуул судалгаа, нөөцийг тодорхойлох 2,5 тэрбумыг тавьсан байгаа юм. Энэ хоёрыг нэгтгэж болдоггүй юм уу? Энэ ямар учиртай юм бэ? Үүнийг нэг хариулмаар байна.

Гуравдугаарт, Горхи Тэрэлжийн бүс нутаг гэж аялал жуулчлалын бүс нутаг болгож хөгжүүлдэг, удирдлага, менежмент, зөвшөөрлийг нь Байгаль орчны яам олгодог, хянадаг ийм Улаанбаатар хотод хамгийн ойрхон аялал жуулчлалын бүс хэлбэрээр хөгжүүлнэ гэсэн ийм бодлого гарсан байгаа юм. Одоо бол аялал жуулчлалын бүс биш, суурьшлын бүс болж хувирлаа. Энэ дээр танай яам ер нь ямар бодлого барьдаг юм бэ? 2016 он, 2017 он, ирэх онуудад ямар бодлого барих гэж байгаа юм бэ, ямар төсөв, төлөвлөгөө, мөнгө гаргах гэж байгаа юм бэ? Үүнийг надад хэлж өгөөч. Өмнөх он жилүүдэд хууль бусаар олгосон, хулгайн замаар иргэдийн газрыг аялал жуулчлалын бүсийн газрыг аж ахуйн нэгж, компаниудад олгосон зөвшөөрлүүдээ хэзээ хүчингүй болгох гэж байгаа юм бэ? Би бол яам, тамгын газрын ажилтнуудаас, сайд дарга нараас тодорхой байхыг, хариуцлагатай байхыг иргэдийнхээ талд байхыг л хүсээд байгаа шүү дээ. Энэ дээр хариулт өгмөөр байна.

Дөрөвдүгээрт, цомхотгол хийж байгаа, татан буулгаж байгаа, танаж байгаа гэдэг бодлого 2016 оны төсөв дээр явж байгаа. Эдийн засаг хүнд байгаа үед цомхотгохыг би ойлгож байна, танахыг ойлгож байна. Гэхдээ ой судлалын хүрээлэн ч гэл үү, Байгаль орчны яаманд байдаг чухал байгууллага бий. Байгаль орчны бодлого гэдэг бол ой хамгаалахаас эхлээд, нөхөн сэргээхээс эхлээд ан амьтан хамгаалах хүртэл, агаарын чанараас эхлээд хөрсний чанар хүртэл өргөн том хүрээг хамарна. Ойн судалгааны хүрээлэнгээ татан буулгачхаад зургаан хүнийг ажилгүй болгоод 76 сая төгрөг хэмнээд ойн бодлогоо хааш нь шилжүүлэх гэж байгаа юм бэ? Цэвэр агаар санг татан буулгана гэж байна. Агаарын тухай хууль чинь цэвэр агаар сангийн тухай тодорхой зохицуулалт байгаа. Хэмнэх, танах, хасахыг би ойлгож байна. Хуулийн чиг үүргээ яах гэж байгаа юм бэ? Агаарын чанарыг хэнд хариуцуулах гэж байгаа юм бэ? Өмнөх дарга нь хулгай хийсэн гээд тэр байгууллагыг бүтэц, зохион байгуулалтыг үндсээр нь устгаж болж байгаа юм уу? Бид нар туйлширдаг характераасаа хэзээ салах вэ? Төсвийн бодлого, төрийн бодлого хоёр цуг явах ёстой. Энэ төрийн бодлого уу, төсвийн бодлого уу? Үүндээ надад нэг хариулт өгөөч ээ гэж би хүсэж байна.

С.Батболд:  -Болор сайд хариулъя.

Б.Болор:  -Батзандан гишүүний асуултад хариулъя. Байгаль орчны яамнаас асуусан тодорхой асуултад нь салбарын яам хариулах байх. Хөрөнгө оруулалт дээр тавигдсан ижил юм гэж ярилаа. Энэ бол Батзандан гишүүн ээ, өнгөрсөн жил бид нар Улсын Их Хурлын тогтоолын дагуу 170 гаруй тэрбум төгрөгийн вексель олгосон байгаа. Энэ вексель маань ажлаа хийж гүйцэтгэсэн компаниудад олгогдсон санхүүжилт байгаа юм. Үүнийгээ бид нар 2016 оны төсөв дээр тавьж байгаа юм. Энэ вексель юм. Тэгэхээр нэг нь хийгдчихсэн ажил, нөгөө нь хийгдэж эхлэх ийм ажил учраас ингэж орсон байгаа юм гэдгийг хэлье.

Ажлын албадын хувьд ялангуяа та сая хэллээ, цэвэр агаар сан гээд ярьж байна. Үүний хувьд бид чиг үүрэг нь орон нутгууд хариуцаж болох юм гэж Байгаль орчны сайдтай нь зөвлөлдөж бид Засгийн газар дээрээ бас ярьсан л даа. Энэ бол ганцхан Улаанбаатар хотын асуудал биш болчихсон ийм байгаа энэ үед бид энэ ажлыг бүрэн зогсоохгүй, гэхдээ чиг үүрэг нь орон нутгийн холбогдох байгууллагууд руугаа ороод ингээд явах боломжтой юм. Ер нь ажил, үүргийн давхардлуудыг багасгах, ажил, үүргийн давхардлыг байхгүй болгох ийм зорилгыг л агуулсан ийм төсөв оруулж ирсэн. Өнөөдөр тухайн орон нутгийн байгаль хамгаалах газрууд, байгаль орчны яамны харьяа газрууд гээд давхар юунууд байгаад байгаа учраас үүнийг бас ийм хүндрэлтэй үед чиг үүргийн давхардалгүй ингэж ажиллуулах боломжтой юм гэдэг ийм зарчмаар л оруулж ирсэн байгаа.

С.Батболд:  -Байгаль орчны яамнаас хэн хариулах вэ?

Ц.Цэнгэл:  -Гишүүдийн өнөөдрийн амгаланг айлтгая. Өнөөдөр олон сангууд татан буугдах гээд байгаа юм. Үүнийг орон нутагт нь хоёр, хоёр хүнээр орон тоог нь нэмээд явчихад манай яамны хувьд тийм боломжтой гэж үзэхгүй байгаа юм.  Ер нь орон нутгийн төсөвт тодорхой хэмжээний мөнгө оруулаад байгаа, харьцангуй зардал нь бага шүү дээ. Жишээлбэл, Усны сав газар гэхэд л 87 тэрбум төгрөгийг орон нутгийн төсөвт оруулаад өөрсдөө дөнгөж 2,2 тэрбумыг л урсгал зардалдаа хэрэглэж байгаа шүү дээ. Гэх мэтчилэнгээр энэ эргэж харж үзвэл зүгээр байгаа юм.

Сая Батзандан гишүүний ярьсан хүрээнд ярихад гаднын тусламжийн төсөл, арга хэмжээнд манайх овоо хэдэн төгрөг орж ирдэг л дээ. Ялангуяа цэвэр агаар, байгаль хамгаалах санг татан буулгахгүй байвал 250 сая долларын хөрөнгө оруулалт орж ирэх үндэсний нэгжээ байгуулчхаад одоо татан буулгачихвал энэ чинь эргээд л тийм мөнгө орж ирэхгүй л болох юм. Нөгөө талаас үүнийг хүлээж авахгүй. Австралийн 1,2 сая долларын хөрөнгийн асуудал хүртэл бас л татагдах шинж рүү орчих гээд байгаа юм. Эндээс бас нэг зүйлийг гишүүд маань анхаармаар байна. Нуухыг нь авах гээд нүдийг нь сохолчхов гэдэг шиг зарим нэгжүүдээ байлгаж байсан нь бас. Ямар нэгэн байдлаар улсын төсөвт хөрөнгө оруулаад байдаг, тэгээд зардал нь бага байдаг ийм сан, арга хэмжээнүүдийг үлдээчихвэл зүгээр юм биш үү гэсэн байр суурьтай байгаа юм.

Горхи Тэрэлжийн хувьд манайх барилгын ажил 2012 оноос эхэлсэн. Үнэхээр манай гаднынхны нүүр царайг харуулдаг ийм газар шүү дээ. Энд ороод 00-ын асуудал, барилга байгууламжийн асуудал нь одоо хүртэл хөрөнгө нь царцаад цаашаа хийж чадахгүй. Үндэсний аудитын газар ер нь дүгнэлт хийсэн. Энэ бол Барилгын хөгжлийн төвөөр магадлан хийлгээд өвөл төсвийг гаргасан. Тэгээд энэ төсөв нь яг барилгын ажил гүйцэтгэл нь 60 хувьтай үлдчихээд байгаа юм. Үүнийг л жил бүрийн төсвөөр хасагдсанаар энэ барилга, байгууламж баригдаж чадахгүй, автобуснаас буудаг олон гадаад, дотоодын олон нийтийг үзүүлж харуулаад буулгаад оруулчих ийм боломж энд байгаад байгаа юм.

Ерөнхийдөө бид нар жижиг юмнаас том юм руу ханддаг учраас жижиг гэж хаялтгүй байгаль орчинд, ялангуяа аялал жуулчлалд хэрэгцээтэй ийм зарим барилга, арга хэмжээнүүдээ дуусгачихмаар байгаа юм.

Усны асуудлыг манай Мөнх-Эрдэм яриадах даа.

С.Батболд:  -2 номерын микрофон.

Мөнх-Эрдэм: -Түрүүн хоёр ажил давхцаад байгаа юм уу гэдэг дээр Батзандан гишүүний асуултад. Эхнийх нь ажил бол Гучин-Ус суманд хийх гэж байгаа ажил бол анхан шатны ажил юм. Ер нь газрын доорх усны хайгуул судалгааг хийхдээ эхлээд заавал зураглалын ажил том масштабтай хийдэг. Энэ нь нэг ажил. Яг гидро геологийн хайгуул судалгааны ажил гэдэг нь яг ашиглалтын өмнөх, бага талбайд хийдэг нөөц тогтоодог ийм ажил. Хоёр тусдаа ажил юм. Нэг ажил нь хийгдчихсэн, түрүүн Болор сайд хэлсэн.

С.Батболд:  -Горхи Тэрэлж ийн тусгай хамгаалалттай газар нутагт суурьшлын бүс бий болоод байна, энэ дээр яам яах гэж байгаа вэ гэдэг дээр хариулах хүн байна уу?

Ц.Цэнгэл:  -Горхи Тэрэлжийн суурьшлын бүс болчих гээд байгаа гэдэг нь нутгийн иргэдэд бид нар орхиж байгаа юм. Ерөөсөө олон жил амьдарсан, олон жилээр үе удам дамжсан хүмүүст бид өгч байгаа юм. Бид шинээр зуслангийн хэлбэрээр өгөөд байгаа. Тэгээд аялал жуулчлалаар оруулж ирэх тодорхой төсөл арга хэмжээ, томоохон төслүүдийг бид дэмжиж байгаа. Ялангуяа хөрсний бохирдол гаргахгүйгээр 00-ын асуудлаа шийдсэн, био эрчимтэй юмнуудыг өгнө. Суурьшлын бүс болгохын хувьд манай яамны хувьд бодлого байхгүй. Энэ дээр бас бид нар эргэж харъя. Зуслангийнхаа барилгуудыг ч гэсэн био 00-ын хэмжээнд шаардлага, стандарт тавьж ингэж л зөвшөөрөл олгож байгаа.

С.Батболд:  -Батзандан гишүүн тодруулъя, 1 минут.

Ж.Батзандан:  -Горхи Тэрэлжийн бүсийн тухайд яг тэнд суурьшиж байгаа, олон жил амьдарсан 600-аад өрх байгаа юм. Тэр өрхийн хүмүүс аялал жуулчлалын компаниудад ажиллах, гадаад, дотоодын жуулчдад үйлчилгээ үзүүлэх замаар ажлын байраа хангаж амьдралаа залгуулдаг. Олон жил амьдарч байгаа хүмүүст нь газрыг нь олгох нь зүйтэй байх. Энэ чиглэлд манай Байгаль орчны яам бас шийдвэрээ гаргаад явж байгаа. Тэр ажлыг эрчимжүүлмээр байна.

Аж ахуйн нэгжүүд болохоор 10, 20 га-гаар том, томоор нь Горхи Тэрэлжийн бүсэд газар авчихаад байгаа юм. Зарим аж ахуйн нэгжүүд тэр газраа ашиглахгүй 10, 20 жил боллоо. Газрын тухай хуулийн дагуу тэр газруудыг цуцалмаар байна, иргэдэд нь өгмөөр байна. Байгаль орчноо хамгаалмаар байна. Горхи Тэрэлжийн бүсэд очихоор жуулчид болон тэнд явж байгаа иргэдийн зүгээс гардаг байнгын гомдол байдаг. Иргэд ашиглая гэхээр өгдөггүй.

С.Батболд:  -Болор сайд хариулъя.

Б.Болор:  -Сая гишүүдийн яриад байгаа дээр нэг юм тодруулаад өгчихмөөр байгаа юм л даа. Ер нь бусад улс, орнуудын жишиг ч гэсэн байдаг. Энэ ажлуудыг нь, байгаль хамгаалах ажлууд, ойжуулах гээд энэ үүргийг төрийн бус байгууллагуудаар бас хэрэгжүүлэх ийм боломж байдаг шүү дээ. Ер нь Татварын ерөнхий хуулиар татварын улсын байцаагч энэ хураамжуудыг хураадаг. Усны төлбөр байгаль орчинтой холбоотой татварын орлогыг татварын байцаагчид хураах үүрэгтэй, хуулиараа. Тийм учраас Засгийн газар дээрээ яриад оруулаад ирчихсэн ийм төсөв байхад нэг яам нь орж ирээд ингэхээр болохгүй, ингэнэ, ингэнэ гэхээр нэг л ойлгомжгүй болоод байна. Үүнийг засаг дээрээ яриад шийдээд, өргөн барьчихсан хуулийн төсөл шүү дээ. Ийм, ийм байдлаар ингэж болох юм гэж. Гэтэл агаарын чанарын алба давхар ажиллаж л байгаа шүү дээ. Орон нутгийн төсвөөс санхүүждэг. Тийм учраас энэ асуудлууд дээр би гишүүдийг үүнийг алга болгосноороо энэ хураамжийг авахгүй болчихно гэж байхгүй шүү дээ.

С.Батболд:  -Энхбаяр гишүүн асуултаа асууя.

Ж.Энхбаяр:  -2016 онд үндсэндээ Монгол Улс дотоодынхоо үр тарианы хэрэглээг хангах боломжгүй болчихлоо л доо. Энэ жилийн ургацын баланс үндсэндээ гарч байна. Цэврээр бодоход бид нар 150 мянган тонн үр тариа авч чадвал их юм болчихлоо л доо. Ноднин бид нар 450 мянгатай гарсан. Энэ жил 150-тай, хөдөө аж ахуйн үйлдвэрлэл гурав дахин уналаа. Үүнтэй холбоотойгоор төсөв дээр ямар бодлогоор энэ асуудлын ард гаръя гэж Хөдөө аж ахуйн яам бодож байна вэ? Тариалан эрхлэлтийг дэмжих үү, уламжлал болгон олгож байсан 1 тонн үр тарианд өгдөг дэмжлэгийг үзүүлэх үү, үзүүлэхгүй юу. Төсвөөр харьцуулалт харахад тоо бага харагдаад байна. Нийлүүлээд мах, буудай гээд. Энэ дээр ямар төсвийн бодлогоор дэмжих асуудал орж ирсэн бэ гэдгийг тодруулж асуумаар байна. 

Дараагийн асуудал нь Хөдөө аж ахуйн яаман дээр төсвийн зардал дээр ийм зүйлүүд байна. Гурилын үйлдвэр үр тариа хадгалах агуулах байгууламж төслийн санхүүжилт гээд 6 тэрбум төгрөг яваад байх юм. Энэ ямар зорилготой  Гурилын үйлдвэр үр тариа хадгалах агуулах байгуулах төслийн нэгж болоод байна вэ? Ийм шаардлагууд цаашдаа байна уу? Шаардлагууд юу байна вэ? Энд дахиад нэг зүйл байна. Сүүний үйлдвэрүүдэд тоног төхөөрөмж нийлүүлэх төсөл гээд тийм төсөл бас тусдаа яваад байгаа юм. Дахиад 2,4 тэрбум яваад байна. Энэ ямар бодлогууд яваад байна вэ? Үүнийгээ нэг тайлбарлаж өгөөч. Мөн Зах зээл, бэлчээрийн удирдлагын хөгжил төсөл гэж 6,6 тэрбум байна. Энэ юу хийдэг төслүүд вэ? Би дандаа мөнгөн дүнгээр нь асууж байгаа юм.

Дахиад ийм нэг ойлгомжгүй зүйл гараад ирлээ. Сумдын зөөврийн малын хашаа нэг тэрбум гэж байна. Яана гэсэн үг вэ? Малчдад хашаа өгөх юм уу, яах гэж байгаа юм бэ? Энэ ямар хөрөнгө оруулалт вэ гэж асуумаар байдаг. Дээр нь, төрийн болон орон нутгийн өмчийн тариалангийн талбайн услалтын системийг хийнэ гэж байгаа юм. Энэ чинь төрийн болон орон нутгийн өмчийн тариалангийн талбай гэж байна уу? Энэ шаардлага байна уу? Энд бас нэлээн их хэмжээний мөнгө 3,9 тэрбум гэж байх юм. Би бол газар тариалангийн салбараас төр үндсэндээ холдчихсон гэж ойлгоод байдаг, дахиад зэрэгцээд тариа тарих болсон юм харагдаад байна. Бас нэг ийм зүйл байна. Өвчтэй малыг халдвар дамжуулахгүйгээр нядалдаг тоног төхөөрөмж гээд 600 сая төгрөг байна. Энэ ямар юм байх юм бэ? Аймаг, аймагт байх юм уу, өвчин гарахаар тэр тоног төхөөрөмжөө зөөгөөд очоод яваад байх юм уу? Энэ ямар шаардлага байна вэ гэдэг ийм нэг зүйлүүдийг тоон дээр асуумаар байна.



Байгаль орчин, аялал жуулчлалын яамнаас асуулт байна. Ноднин бид нар 1 сая жуулчин авна гээд 10 тэрбумаар Берлинд нэг шоу, сурталчилгаа хийгдсэн. Энэ жил үр дүн эсрэгээрээ гарсан. Монголд ирсэн аялал жуулчлагчдын тоо багассан. Энэ дээр ямар дүгнэлт хийв ээ? Яагаад үр дүнд хүрэхгүй байна вэ? Яагаад Монголд ирсэн жуулчдын тоо багасаад байна вэ? Одоо бид нар чинь уул уурхайгаас өөр бусад салбараа дэмжинэ гэсэн бодлого яваад байдаг. Гэтэл энэ төсвийн бодлого дээр гол орлого олно гэж найдаж байгаа аялал жуулчлал, хөдөө аж ахуйн салбарын бүх хөрөнгө оруулалтууд дандаа хасагдаж, байхгүй болж орж ирж байна. Тэгэхээр засгийн төсвийн бодлого 2016 оныг яаж хараад байна вэ? Энэ хоёр салбар дээр ямар ач холбогдол өгөөд байна вэ? Үүнийгээ тайлбарлаач. Нэгэнт уул уурхайн салбар ингээд уналтын цикльд орсон үед бид нарын Монгол Улсыг авч явах гол салбар чинь хөдөө аж ахуй, аялал жуулчлал гэж. Өөр бид нарт чадавх муу шүү дээ, байгаа бодит байдал маань. Тэгээд төсвөөр ямар бодлогоор үүнийг хөгжүүлэх гэж оруулж ирж байгаагаа тайлбар өгөөч.

С.Батболд:  -Эхлээд Бурмаа сайд хариулъя, дараа нь Байгаль орчны яамныхан бэлдэж байгаа вэ?

-Батцэрэг сайд хаачсан бэ?

Р.Бурмаа:  -Дэлгэрэнгүй манай яамныхан хариулаарай. Үнэхээр энэ урамшууллын мөнгө бол маш их хасагдсан байгаа, энэ дээр. Энэ дээр, ажлын хэсэг дээр ноосыг нь 100 хувиар өгье гэдэг дээр төсөв дээр нэмье гэсэн ийм санал хэлэгдсэн. Энэ дээр санал гарах байх. Тэр дээр гишүүд бас дэмжээд өгөөрэй. Ноосны урамшууллыг 100 хувь өгье гэж байгаа. Арьс ширний урамшуулал бол дотор нь нэр нь байгаад байгаа мөртлөө үнэхээр олгож чадахааргүй байдалтай байгаад байгаа. Бодит байдлаараа бол малчин, мал бүхий этгээдийн дотоодын үйлдвэрт тушаасан 22,2 мянган тонн хонины ноос, 1,001 тонн тэмээний ноос гэхэд 25 тэрбум болчихоод байгаа юм. Арьс шир нь болохоор 21 тэрбум, улаанбуудай 17,5 тэрбум гээд ингээд байна. Тэгэхээр одоогийн байгаа байдлаар эд нарыг нь нийлүүлээд 12,5 тэрбумаар л төсөвт суучихсан явж байна л даа.

Таны сүүлд асуусан асуултуудтай холбогдуулаад манай яамныхан дэлгэрэнгүй хариулт өгнө. Гурилын үйлдвэр үр тариа хадгалах агуулах байгууламж гэдэг нь тэр Хятадын зээлийн өмнөх Засгийн газруудын үеэс яригдаад эхэлсэн элеваторын асуудал байгаа. Бордоо худалдаж авах буюу Японы тусламжаар ирсэн барааг буцаагаад бордоонд зориулаад 40 хувийн хөнгөлөлттэйгөөр тариаланчдад өгье гэсэн хүсэлтийг хүлээж авсан. Энэ бол КR гэдэг санхүүжилт буюу Японы тусламжийн мөнгөний үлдэгдэл байгаа юм. 

Бусад дээр нь манай яамныхан нэмээд тайлбарлачих.

С.Батболд:  -Хөдөө аж ахуйн яамнаас хэн хариулах вэ? 


-Ариунболд 4 дээр. 

Хуягцогт оо, 4-ийг суллаад өгчихье. Ер нь энэ олон хүн оролцож байгаа үед зохион байгуулахынхан тэнд индрийн микрофон бэлдэж байгаарай, заавал.

Н.Ариунболд:  -Хүнс, хөдөө аж ахуйн яамны Төрийн нарийн бичгийн дарга Ариунболд Энхбаяр гишүүний асуултад хариулъя. Хэд хэдэн асуудал байгаа. Урд онуудад хийгдсэн санхүүжилт векселиэр олгогдохоор байгаа. Энд хөдөөгийн хүн ам, мал аж ахуй, бэлчээрийн усан хангамжийг сайжруулах тоног төхөөрөмж гээд 2014 онд хийгдсэн ажлын төлбөр, төрийн болон орон нутгийн өмчийн тариалангийн услалтын системийг сэргээн засварлах, шинээр бариулах ус хуримтлуулах сан бүхий боомтын барилга бас 2014 онд хийгдсэн санхүүжилтийн ажил вексель байгаа. 2014 онд хүлэмжийн аж ахуй байгуулах гээд бас 2014 оных, мал эрүүлжүүлэх, туулгат, угаалгын ванн гэдэг нь бас 2014 оны хийгдсэн төлбөр байгаа. Түүнчлэн Мал эмнэлгийн ариутгал, халдваргүйжүүлэлтийн арга хэмжээг хэрэгжүүлэх, өвчтэй малыг халдвар дамжуулах, нядлах тоног төхөөрөмж гээд 2014 онд хийгдсэн ажлын санхүүжилт векселиэр байгаа.

Түрүүн сайд хэлсэн, би нэмээд хэлэхэд Гурилын үйлдвэр үр тариа хадгалах агуулах төслийн нэгж гэдэг нь БНХАУ-ын хөнгөлөлттэй зээлийн хүрээнд хийгдэж байгаа төсөл. Түрүүчийн Бадамжунай сайдын үед тухайн зээлийн гэрээ нь хийгдчихсэн явж байгаа ажил үргэлжлэх болж туссан байгаа. Энэ Зах зээл ба бэлчээрийн удирдлагын хөгжил төсөл гэдэг нь 6,6 тэрбум төгрөг байгаа. Дотроо урсгал зардалтай байгаа. Үйл ажиллагааны урсгал зардал нь 1,7, хөрөнгө оруулалтын арга хэмжээ 2,1, зах зээлийн батлан даалтын арга хэмжээ нь 2,7 тэрбум гэсэн үйл ажиллагааны зардалд байгаа.

Ж.Энхбаяр:  -Хөрөнгө оруулалтын ажил биз дээ?

С.Батболд:  -За, хариулъя.

Н.Ариунболд:  -Хөрөнгө оруулалтын арга хэмжээ буюу Сангийн яамтай хамтарч дэмжиж үйл ажиллагаа явуулдаг. Худаг ус гаргах ч байдаг юм уу, хөдөө аж ахуйн тоног төхөөрөмж худалдаж авах, орон нутагт нийлүүлэх ийм үйл ажиллагаа явуулдаг төсөл байгаа.

Ж.Энхбаяр:  -Төрийн өмчийн газар тариалан гэж юу юм бэ?

Н.Ариунболд:  -2014 онд хийгдсэн ажлын санхүүжилт байгаа.

Ж.Энхбаяр:  -Энэ юу хийдэг төсөл вэ? Төрийн өмчийн хаана байдаг юм бэ? Аль аймгийн аль төрийн өмчийн тариалангийн талбай байдаг юм бэ? Тэгээд тэнд усжуулалт хийсэн байна шүү дээ.

С.Батболд:  -Ийм, ийм асуултад хариулаадах. Төрийн болон орон нутгийн өмчийн тариалангийн газрын усалгааны төсөл гээд 3 тэрбум төгрөг. Энэ юу хийх юм бэ? Өвчтэй малыг нядалдаг төхөөрөмж 600 сая төгрөг юу хийх юм бэ? Энэ нь зөөврийн юм байх юм уу, яах юм бэ? Бэлчээрийн төслийн 6,5 тэрбум төгрөг, сумын зөөврийн хашаа 1 тэрбум төгрөг дээр тодорхой гялс, гялс хариулчих л даа. Ойлгомжтой юм байна шүү дээ. Юу хийх гээд байгаа юм бэ? Хэрэв хэрэггүй гэвэл эдгээрийг чинь болиулаад өөр юманд заръя. Хэрэгтэй юм бол Улсын Их Хурлын гишүүдэд тайлбарлаад өгчих.

Н.Ариунболд:  -Сүүний үйлдвэрийн тоног төхөөрөмж бас БНХАУ-ын хөнгөлөлттэй зээлийн хүрээнд хийгдэж байгаа төсөл. Гэхдээ хийгдчихсэн гэрээ үргэлжлээд явж байгаа.

С.Батболд:  -Энэ мөнгөнүүд чинь зээлээс гарч байгаа мөнгөнүүд юм уу? Төсвөөс гарч байгаа юм уу? Гадаадын зээл чинь төсвийн нэг хэсэг шүү дээ.

-Энэ чинь цаанаасаа өгсөн зээлийн мөнгө үү, эсвэл Монголын талаас гаргаж байгаа хөрөнгө юм уу, эсвэл улсын төсвөөс гарч байгаа мөнгө юм уу?

Н.Ариунболд:  -Цаанаас өгч байгаа зээл.

С.Батболд: -Та нар юмаа ойлгомжтой тайлбарла л даа. Юмаа мэддэг юм уу, үгүй юм уу? 

Н.Ариунболд:  -БНХАУ-ын хөнгөлөлттэй зээлийн мөнгөөр явж байгаа зээлийн мөнгө байгаа.

С.Батболд: -Өвчтэй малыг нядалдаг 600 сая төгрөг гэдэг чинь юу юм бэ? Төрийн болон орон нутгийн тариалангийн газар гэхээр бас ойлгомжгүй байна л даа. Би улс юм уу, аймаг, сум тариа тарьдаг болчихсон юм болов уу гэж гайхаад байна. Би улсын эзэмшлийн тариалангийн газар байгаа юм уу, үгүй юу гээд гайхаад л байна.

Н.Ариунболд:  -Энэ хийгдчихсэн ажлуудын санхүүжилт хийгдэж байгаа.

Ж.Энхбаяр:  -Хаана байдаг юм бэ? Аль аймгийн аль суманд төрийн өмчит тариалангийн талбай байгаа юм бэ гэдгээ тайлбарлаад өг.

Н.Ариунболд:  -Тариалан эрхлэх дэмжих сан дээр Өвөрхангай аймагт тариалангийн үйл ажиллагаа явуулж байгаа.

С.Батболд:  -Үүнийгээ Энхбаярт гишүүн та нар албан ёсоор тайлбараа хүргүүлээрэй. Энд тайлбарлаж чадахгүй байна, тайлбараа хүргүүл.

-Болор сайд нэмээд хариулъя. Дараа нь Байгаль орчны яамныхан мэдэж байгаарай. Манай энэ төрийн албан хаагчид юмаа уншдаггүй юм уу, мэддэггүй юм уу, ямар учиртай юм бэ.

Б.Болор:  -Яахав дээ, ийм юм. Бүгдээрээ сайхан тайван ярьчихъя.

Энхбаяр гишүүн асуулаа. Тэр, хөрөнгө оруулалт дээр асуугаад байгаа юм. Энэ бас нэлээн маргаан дагуулсан л асуудал. Ер нь зөөврийн малын хашаа гээд энэ хуучин Дэлхийн банкны төслөөр Монгол Улсад хэрэгжүүлэх ямар бололцоо, боломж байна вэ гэж харж байсан л зүйл. Монгол Улсад өнөөдөр бас техник, технологи хөгжсөн байгаа ийм үед бид хэчнээн нүүдлийн мал аж ахуйтай ч гэсэн энэ бол нүүгээд хашаа хороо босгоод ингээд явахад энэ цөлжилт явагдаж байгаа ийм үед бас төвөгтэй юм. Тэгэхээр зөөврийн ийм малын хашааг оруулж ирж үүнийг хэрэгжүүлэх ямар бололцоо, боломж байна вэ гээд энэ судалгааны ажил явагдаж байсан юм билээ. Тэгээд.

С.Батболд:  -Тэрийг Болор сайд тайлбарлаад хэрэггүй. Яам нь тайлбарлаагүй юмыг.

Ер нь би бодохдоо ийм юм байгаа юм. Мал эмнэлгийн үзлэг тарилга явуулахад зөөврийн хашаа нэвтрүүлэх зайлшгүй шаардлагатай байгаа юм. Жишээлбэл, мянган хоньтой эр, эм хоёр хөгшин байж байхад нэг малын эмч гэж гурвуулаа мянган хонь барьж тарьж чадахгүй байгаа байхгүй юу. Тэгэхээр сумын мал эмнэлгүүдийг ийм зөөврийн малын тарилга туулгалт хийдэг хашаагаар хангах, үүнийг нэвтрүүлэх ажил бол хөдөө аж ахуйн яамны тулгамдсан зүйл. Би үүнийг нь нэвтрүүлэх ёстой гэж бодож байгаа юм. Яагаад шүүмжлэл дагуулаад байгаа вэ гэхээр үүний ард талд Дорнод аймаг гээд тавьсан нь шүүмжлэл дагуулаад байгаа. Ер нь цаашдаа үүнийг нэвтрүүлэхгүй бол тэнд очоод, жишээлбэл, 500 адуу тарья гэхэд нэг малын эмч. 

Ж.Энхбаяр:  -Тэр чинь хувийнх.

С.Батболд:  -Үгүй, хувийнх биш. Энэ хувийнх биш шүү дээ.

-Ийм юм байгаа шүү, тэр албан ёсны тайлбараа хүргүүлээрэй.

Байгаль орчны яам хариул.

Ц.Цэнгэл:  -Тэр жаахан ташаа ойлголт юм уу даа. Жилд 1 сая жуулчин авна гэдэг бол 2020 он хүртэл тийм төлөвлөгөө тавиад бид нар тийм нөхцөл бололцоог нь хангах гэж байгаа. Тэгээд Германд болсон IT-ийн үзэсгэлэн, яармагаар бол манайх голлох орон болсон. Энэ хүрээнд 10 тэрбум биш л дээ, 3,4 тэрбум төгрөг гаргасан. Ер нь үүний дараа бид нар Аялал жуулчлалын үндэсний хөтөлбөр гэдэг юмыг Засгийн газраар батлуулаад ингээд явж байна. Цаашдаа Аялал жуулчлалын хуулийг бид ойрын үед барих ийм л ажиллагаа явж байгаа.

Ж.Энхбаяр:  -Жуулчдын тоо унаад байна. Энэ ямар учраас?

Ц.Цэнгэл:  -Энэ жил дэлхий нийтийн хямралтай холбоотойгоор хуурайшил энэ тэр гээд бүх л хүчин зүйл хамаардаг хуурайшил байна, дээр нь манай агаарын тээврийн хэрэгсэл байна. Агаарын тээврийн хэрэгслийн үйл ажиллагаа орон нутагт явах нь тасарсан шүү дээ. Хөвсгөл, зам харгуй барьсан Дундговь руу орон нутгийн агаарын тээвэр явдаг байснаа больчихсон. Хар зам ороод одоо бүгдээрээ явдаг болсон. Энэ бүхнээс, энэ жилийн хувьд гэнэтийн төлөвлөж байсан юмнаас нэлээн олон жуулчид хасагдсан гэсэн ийм тооцоо энэ жил гарч ирж байгаа. Ер нь жилд дээд тал нь 500 мянган хүн, тэгээд 400 мянгаад л жуулчдын тоо байдаг шүү дээ. Энэ жил бол 50, 60 мянгаар л буурсан ийм үзүүлэлт байгаа. 

С.Батболд:  -Ер нь гишүүдийн энэ асууж байгаа бас зөв шүү. Монголд ирээд, үйлчилгээ, сервис байхгүй байна шүү дээ. Тэгээд хэн ирэх юм бэ? Хоол, унд, байр сав, менежмент.

Ц.Цэнгэл:  -Тэгээд бид нар газар дээр нь 00 арайхийж нэг юм тавилаа.

С.Батболд:  -Та нар хөдөө яваад жуулчны баазад очоод үзээрэй. Би та нарын аялал жуулчлалын зөвлөгөөн дээр чинь очоод хэлж байсан.

Ц.Цэнгэл:  -Хөрөнгийг нь тавихгүй болохоор яах юм бэ?

С.Батболд:  -Тэр бааз чинь хүн хөлөө жийгээд хэвтэх ор байхгүй, нүүр гарын алчуур нь нүүрээ ачихаар нүүр урчихаар болчихсон, 00 нь ус нь татагдахгүй ийм л жуулчны бааз байхад юун 1 сая жуулчин бэ? 100 мянга ч ирэхгүй шүү дээ. Тэрийгээ та нар бодоорой.

-Гишүүд асуулт асууж, хариулт авч дууслаа.

Одоо санал хураалт явагдана. 


Санал хураалтын өмнө гишүүдэд анхааруулж хэлэхэд, ер нь энэ оны төсөв дээр хамгийн их хэлмэгдэж байгаа салбар бол байгаль орчны салбар байгаа. Би Засгийн газрын бүтцийн өөрчлөлт хийнэ, хямралтай байна, зардал мөнгө хэмнэнэ гэдгийг ойлгож байгаа. Гэхдээ байгаль орчны салбар руу арай хэтэрхий орсон. Байгаль орчны салбарын тав, аравхан хүнийг л цомхотгож байгаагаа Засгийн газар маш сүртэй ярьж байгаа, түүгээр мөнгө хэмнэчих юм шиг ярьж байгаа. Гэтэл бид нар үүний цаад талд онгон байгаль, хүмүүсийг татах гээд байгаа, сайжруулчих гээд зүтгэж байгаа энэ нэг үзүүлэх харуулах зүйлээ л үгүй болгоод ийм л юм яваад байгаа шүү дээ. Хэдэн булаг, шанд, гол ус нь ширгээд л байгаа. Тийм учраас би ингэж бодож байна. Төсвийн байнгын хороон дээр очингуут яах вэ гэхээр, энэ чинь нэг санал хураагдаад тэгээд олонхоороо явчихдаг. Бид нар энэ Байнгын хорооноос гаргасан санал, дүгнэлтээ Төсвийн ажлын хэсэгт давхар хүргүүлэх хэрэгтэй юм болов уу гэж бодож байна. Давхар хүргүүлээд Төсвийн байнгын хороон дээр манайхаас хэн байдаг билээ, идэвхтэй хүн очиж нэлээн сайн хамгаалах хэрэгтэй.


Одоо энэ хураах гэж байгаа саналууд дээр санал гаргасан гишүүд нэлээн сайн тайлбарлая. Яагаад гэвэл миний хураах гэж байгаа санал бол зөвхөн тоон дүн байгаа. Үүний ард талд юу байгаа юм бэ, хэн байгаа юм бэ гэдгийг гишүүд сайн тайлбарлахад манай Сангийн яамныхан, Болор сайд маш сайн сонсоорой гэж би хэлэх байна.


Хэлэлцэж буй асуудалтай холбогдуулаад гишүүдээс төсөлтэй холбоотой санал ирсэн байгаа. Үг хэлэхгүй, саналтай холбогдуулж л үг хэлнэ.


1.Улсын Их Хурлын гишүүн Оюун, Содбаатар нар гаргасан санал байна. Усны сав газрын захиргаатай холбоотой Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 2 тэрбум 399,9 сая төгрөгөөр нэмэгдүүлэх гэсэн ийм санал гаргасан байна. Энэ саналтай холбогдуулж нэмэлт тайлбар хийх үү?


-Оюун гишүүний микрофоныг өгье.


С.Оюун:  -Баярлалаа. Энэ ийм учиртай юм. Нэмэгдүүлэх гэдэг нь хасаж орж ирснийг л хэвээр нь үлдээх санал оруулж байгаа юм. Юу вэ гэхээр Усны агентлаг гэж байсан, тэр нь 2012 онд татан буугдчихсан. Тэгээд татан буугдаад усны сав газрууд гээд орон нутгуудад байгуулагдаад хэдийгээр 2 орчим тэрбум төгрөгийн зарлагатай ч гэсэн 30 гаруй тэрбум төгрөгийн орлого оруулж ирдэг юм. 


С.Батболд: -Усны сав газруудын захиргаадын цалин, урсгал зардал биз дээ?


С.Оюун:  -Тийм. Өнгөрсөн жил 34 тэрбум төгрөгийн орлого оруулсан юм. Тэр яаж ордог вэ гэхээр энэ чинь олон жил ярьж байгаад, ойлголтонд хүрээд бэлтгэл ажил нь хангагдаад усны сав газрын нэгдсэн менежмент гэдэг менежментийг нэвтрүүлсэн юм. Ер нь дэлхийн хандлага бас тийм болсон л доо. Дэлхийд хамгийн том тулгамдаж байгаа асуудал бол усны нөөцийн асуудал болж байгаа, маш их яригдаж байгаа. Тэгээд манайх дэлхийн хэмжээний стандартын менежментийг нэвтрүүлээд тэгээд орон нутагт нь ус нь эзэнтэй болоод нөөцөө зөв хуваарилдаг, тэндээсээ орлогоо олдог, бохирдсон бол бохирдол дээрээ хяналт тавьдаг ийм л систем нэвтэрсэн юм л даа. Гэтэл 2 тэрбумаа хэмнэх гээд үүнийг татан буулгачих юм бол цаана нь тэр орлогыг зүгээр л орон нутаг нь авчих гээд байгаа юм. Гэтэл тэр чинь бэлтгэгдээгүй, мэргэжилгүй, тэгээд яг асуудлаа энэ менежмент нь цогцоор биш учраас буцаад сүрхий бий болгосон юмаа татан буулгахад маш их сөрөг үр дагавартай байхгүй юу. Тэгэхээр тэр 2-ыгоо буцаж босгомоор байна. Бүр болохгүй юмаа гэхэд ядаж 40, 50 хувийг нь хасуулаад олон жил ярьж байж арван жилийн дараа бий болгосон бүтцээ, тогтолцоогоо, менежментээ хэвээр нь авч үлдээмээр байгаа юм. 2 тэрбум төгрөгийн төлөө арван жил бэлдэж хийсэн ажлаа юу ч үгүй болгоод дараа нь хэзээ яаж босгох гээд байгаа юм бол? 


Тэгээд дахиж хэлэхэд оронд нь 30 тэрбум төгрөгийн орлого олж ирсэн. Миний бодлоор энэ сав газруудын менежмент байхгүй болчихвол дараагийн жил 34 байтугай үүний тал орж ирэх ч юм уу, үгүй юм уу бүү мэд. Энэ чинь, бид усны төлбөрөө нэмээд уул уурхайгаас орж ирж байгаа ус ашиглаж байгаа төлбөрийг нэмсэн байхгүй юу. Тэгээд түүнийгээ хянаад олон компаниудаас авдаг болж байгаа юм. Үүнийг та нар ойлгоод дэмжээд өгөөч ээ.


С.Батболд: -Яг энэ саналтай холбогдуулж санал хэлэх гишүүн байна уу?


-Тэрбишдагва гишүүн хэлэх юм уу? Энэ бараг ойлгомжтой доо. Их тайлбарлавал унадаг талтай. Ер нь ойлгомжтой. 30 тэрбум төгрөг оруулж ирдэг асуудал. Та нар Туул голыг л хар л даа. Бид нар намар болгон Туул гол горхи болоод ширгэж, хөлдөж байгааг нь харж байгаа шүү дээ. Би үүнийг нэг их хэмнэлт биш ээ гэж хараад байгаа юм. 


Усны сав газрын захиргаатай холбоотой Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 2 тэрбум 399,9 сая төгрөгөөр нэмэгдүүлье гэсэн томьёоллоор санал хураалт явуулъя.


Д.Тэрбишдагва:  -Санал хэлье.


С.Батболд:  -Санал хураалт явчихлаа, та дараа нь хэлчхээрэй.


Д.Тэрбишдагва:  -Санал хураахын өмнө хэлэх санал байна.


С.Батболд:  -Санал хураалтад 14 гишүүн оролцож 6 гишүүн оролцож, 42,9 хувийн саналаар санал дэмжигдсэнгүй.


Гишүүд ойлгосонгүй юу? Надад жаахан харамсалтай л байна.


2.Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлын тусгай хамгаалалттай газар нутгийн хамгаалалт, хөтөлбөрийн зардлыг 1 тэрбум 672,1 сая төгрөгөөр нэмэгдүүлэх гэсэн саналыг С.Оюун, Дашдорж, Я.Содбаатар, Ц.Хүрэлбаатар, Б.Бат-Эрдэнэ нарын гаргасан байна.


Саналтай холбогдуулж саналын үндэслэлээ тайлбарлах гишүүд байна уу?


-саналаа хураая.


 Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлын тусгай хамгаалалттай газар нутгийн хамгаалалт, хөтөлбөрийн зардлыг 1 тэрбум 672,1 сая төгрөгөөр нэмэгдүүлэх гэсэн саналаар санал хураалт явуулж байна.


Д.Тэрбишдагва: -Горимын санал хэлье.


Санал хураалтад 14 гишүүн оролцож, 4 гишүүн дэмжиж, 28,6 хувийн саналаар санал унаж байна.


Д.Тэрбишдагва:  -Үг хэлүүлэхгүй учраас уналаа шүү дээ.


С.Батболд:  -Би сая тайлбарлах уу гэж зөндөө асуусан шүү дээ.


С.Оюун:  -Цөөнх болъё.


С.Батболд: -Тайлбарлаж болно. Би тайлбарлаач ээ гэж хүсээд байхад та гар өргөхгүй байчхаад, санал хураалт явуулчихсаны дараа хэлээд байх юм.


Эхний хоёр асуудал уначихсан.

 
Одоо та юун дээр санал хэлэх юм бэ?


Д.Тэрбишдагва:  -Горимын санал хэлье.


С.Батболд:  -Тэрбишдагва гишүүн горимын санал хэлье. Дараа нь байгаа янз бүрийн юм худалдаж авах саналаа бүгдийг нь унагаарай, тэгвэл.


Д.Тэрбишдагва:  -Батболд дарга аа, энэ зарчмын маш чухал асуудал яригдаад, өнөөдөр байгаль орчны асуудал, дээр нь тодорхой хэдхэн хүмүүсийн цалингийн асуудалтай холбогдолтой. Гэтэл орлого нь үүнээс хэдэн арав дахин илүү олон боломжтой ийм саналууд байгаа юм. Тэгэхээр үүнийг төсвийн ажлын хэсэг гээд нэг ажлын хэсэг байгуулагдаад тэнд л асуудал шийддэг болчхоод байгаа юм. Яг жинхэнэ Байгаль орчны, хүнс, хөдөө аж ахуйн байнгын хороон дээр гарч байгаа саналуудыг хэрвээ ийм маягаар хураагдвал энэ чинь маш их чухал, чухал асуудлууд яригдаад, унаад байна шүү дээ. Тэгэхээр миний эхний горимын санал бол бид зардал хэмнэсэн, орлогыг нэмэгдүүлэх талаар ерөөсөө ярихгүй байгаа. Орлого хэмнэх боломжууд байгаа учраас ямар орлого нэмэгдүүлэх вэ, ямар хөрөнгө оруулалтаас нь хасах вэ. Тухайлбал, 60 орчим тэрбум төгрөгийн хөрөнгө оруулалтаас нь багасгаад тэр 60 орчим тэрбум төгрөгт нь янз, янзын хүний ажлын байртай, амьдралтай, байгаль орчинтой холбоотой асуудлуудыг ярих ёстой шүү дээ.


Төсвийн байнгын хорооны дарга нь өөрөө Засгийн газар төслөө буцааж ав гээд хэлчихсэн байгаа. Нэг бүлэг нь Засгийн газар буцааж ав гээд хэлчихсэн байгаа. Гэтэл бүтэцтэй холбоотой хэсэгхэн асуудлыг нь авч үзээд хөрөнгө оруулалттай холбоотой асуудлууд. Хөрөнгө оруулалтаа хасахад дор хаяхад 60 тэрбум төгрөг, 126 тэрбум төгрөгийн 60-ыг ч байдаг юм уу, магадгүй 120-ыг ч гэсэн хасаж болно шүү дээ. Хүний амьдралтай холбоотой ийм асуудлууд, байгаль орчинтой холбоотой асуудлуудыг ерөөсөө ярихгүй байна шүү дээ. Тэгээд ингээд уначихлаа гээд гунихраад суугаад. Энэ Байнгын хорооны гишүүд өөрсдөө үүнийгээ унагааж байгаа бол цаашаа төсөв дээр явахгүй ээ. Тийм учраас үүнийг ерөөсөө Засгийн газар.


С.Батболд:  -Та горимын санал гаргачих.


Д.Тэрбишдагва: -Горимын санал бол Засгийн газарт нь буцааж өгье гэсэн горимын санал гаргаж байна.


С.Батболд:  -Биш ээ. Тэрбишдагва гишүүн ээ, таны горимын санал бол хэлэлцүүлгийг хойшлуулъя гэсэн горимын санал гаргаж болно. Би бол саяын хоёр санал унаж байгаа бол Байгаль орчны байнгын хороо төсөв хэлэлцээд байх хэрэг байхгүй. 129 тэрбум төгрөгөөр шинэ барилга, байгууламж эхлэх гэж байгаа байж, байгаль орчны салбарын хоёрхон юмыг ингэж. Би хоёрхон сав газрын захиргаа, хэдхэн хүний цалингийн асуудал дээр ингэж хандаж байгаа бол би Байгаль орчны байнгын хороо гэж байгаад хэрэггүй, ингэж хуралдаад хэрэггүй шүү дээ.


Би саяын санал хураасан асуудлаар, ерөнхийдөө горимын хувьд ийм байна. Засгийн газар бүтэцтэй холбоотой асуудлаа дахиж ярина гэж орсон учраас энэ асуудал бол дандаа бүтэцтэй холбоотой асуудал шүү дээ. Бид үндсэндээ зардал хэтрүүлж байгаа юм ерөөсөө байхгүй шүү дээ. Би Тэрбишдагва гишүүний саналын асуудлыг бүтцийн асуудлаа Засгийн газар тодорхой болгож орж иртэл Байгаль орчин, хүнс, хөдөө аж ахуйн байнгын хорооны хуралдааныг хойшлуулъя гэсэн санал гаргаж байгаа юм байна гэж үзэж байна. Тийм учраас би горимын саналаар санал хураалгая.


-Бүтцийн асуудлаа тодорхой болгож Байнгын хороонд ирүүлсний дараа Байгаль орчны байнгын хороо энэ төсвийн асуудлаар санал хураалтаа явуулъя гэсэн байдлаар Тэрбишдагва гишүүний горимын саналаар санал хураалгая.


Санал хураалт эхэллээ.


Б.Болор:  -Яаж байгаа юм бэ, ингэж болохгүй шүү дээ.


С.Батболд:  -Яаж байгаа юм бэ гэж Болор сайд аа, наадах чинь болохгүй байна шүү дээ. Та нар төсөв, бүтцийнхээ асуудлыг авчир.


Тэрбишдагва гишүүний хойшлуулах санал 35,7 хувийн саналаар зөвшөөрөгдсөнгүй.


Ер нь ийм шүү дээ. Ардчилсан нам бүлгийн дарга нь сууж байгаад л эсрэг дараад байна. Энэ дээр та нар зарчмын байр сууриа гаргачихсан бол юмаа илэрхийл л дээ. Би үүнийг Монгол Улсын эрх ашгийн үүднээс л ярьж байна. Тэгээд үүний чинь ард талд зөндөө олон, та нар 129 тэрбум төгрөгийн шинэ барилгаа болино гэж хэлээгүй. Бүтцийн асуудлаа татаж авна гэчхээд буцаж оруулж ирээгүй байж байгаад, одоо энэ юман дээр ийм санал гаргаж байгаа бол наадах чинь явахгүй шүү дээ.


-Арвин гишүүн санал хэлье. Дараа нь Гарамгайбаатар гишүүн хэлье. Наадах чинь бас яримаар л асуудал байна.


Д.Арвин:  -Энэ төсөв чинь Засгийн газрын хурлаар ороод хэлэлцээд орж ирээд энд чуулган дээрээ батлах гээд явж байгаа шүү дээ. Байгаль орчны сайд гэж Батцэрэг сайд чинь үүнийгээ хүлээн зөвшөөрөөд ингээд ороод ирж байгаа төсөв байгаа. Тэгээд бид нар чинь энд орж ирчхээд, өөрсдөө болохоор чуулганы өмнө та нар хэвлэл, мэдээллээр болохоор орон тоогоо цомхотго, илүү зардал гаргаад байна гэж ингэж бүгдээрээ шүүмжилдэг мөртлөө одоо энэ дээрээ ирэхээр сайдын багцыг нэмэх асуудал яриад л. Ийм асуудлууд. Тэгээд энэ чинь сайд нь мэдээд юмаа оруулж ирж байхад бид нар өөрсдөө ярьсан яриандаа, хэвлэл мэдээллээр яаж гонгоноддог билээ, та нар? Сайхан ярьдаг мөртлөө, тэгээд яг амьдрал дээрээ зориуд төсвийг будлиулах гэж байгаа юм шиг энд орж ирэхээрээ илүү дутуу, санасан юмаа яриад бичээд байх юм бол би ч гэсэн, надад өчнөөн хөдөө аж ахуй дээр олон санал бичээд л өгнө шүү дээ. Байгаа хөнжлийнхөө хиртэй хүмүүс юмаа хийхийн оронд худлаа энд ирээд ард түмэнд хайртай болоод. Тэгээд ер нь хийж байхгүй яасан юм бэ? 
Сайд нь мэдээд оруулчихсан юмыг бид батлаад л явуулна. Буруу оруулах нь ямар хамаатай юм бэ? Сайд нь өөрөө мэдэж байгаа юм чинь. Тэгвэл тэр буруу оруулж байгаа сайдаа огцруулахгүй юу. Юу яриад байгаа юм бэ. Тийм учраас.


С.Батболд:  -Улсын Их Хурал төсөв хэлэлцэх бүрэн эрхтэй. Сайд ерөөсөө хамаа байхгүй. Улсын Их Хурал бүрэн эрхтэй.


Д.Арвин:  -Тэгвэл та нар Улсын Их Хуралдаа захирагдах ёстой шүү дээ. Ард түмэнд болохоороо нэг их сайхан юм ярьдаг, яг амьдрал дээрээ болоод ирэхээр зориуд төсвийг будлиулах гэж байгаа юм шиг. Байгаа юман дээрээ л юмаа батлаад явъя, сайд нь юмаа мэдээд орж байхад бид нар заавал сайдынх нь эсрэг юм, мөнгөгүй байж ингэж оруулж ирж хэл ам хийлгэж байх ямар ёстой юм бэ? Ийм учраас Батболд Байнгын хорооны дарга аа, та үүнийг удирдах л ёстой болохоос биш, түрүүнээс хойш та тэгээд ярьж байгаа юм чинь Монгол Улсаа доромжилж байгаа юм шиг, гар нүүрний алчуур малчуур гээд, элдэв. Улс орноо битгий доромжлоод байгаарай. Монгол Улсад угаасаа гаднынхан ирээд маш сайхан аялаад амраад явдаг. Бид нар жил болгон гадаадын хүмүүсийг авчирч ирдэг. Та битгий микрофоноор далимдуулж улс орон доромжлоод бай. Ирэх нь ирдэг юм байгаа биз.


С.Батболд:  -Та харин битгий намайг доромжлоод байгаарай.


Д.Арвин:  -Та хурал удирдах л ёстой болохоос биш, та ингэж улсаа доромжилж, биднийг доромжилж.


С.Батболд:  -Та гурван сар хурал тасалж ирчхээд өнөөдөр юу яриад байгаа юм бэ? Гурван сараар хурал тасалчхаад.


Д.Арвин:  -Би тасалсан юм уу? Би тусгай, тэнд Байнгын хороотой байсан шүү дээ.


С.Батболд:  -Та бүртгэлээ үзээрэй. Гурван сар хурал тасалсан шүү. 


-Гарамгайбаатар гишүүн.


Д.Арвин:  -Битгий олон юм яриад бай. Битгий үнэнийг нь ярихаар дандаа битгий хүн доромжилж бай, мэдэв үү?


Б.Гарамгайбаатар:  -Гишүүд маргаад байх шаардлага бас байхгүй л дээ. Үнэхээр нөхцөл байдлыг бүгд ойлгож байгаа. Намууд ажлын хэсэг байгуулсан, Засгийн газраас өргөн барьсан төслийг бүх намууд ажлын хэсэг байгуулаад ажиллаж байгаа. Нам болгон ажилласан төсөл дээр санал, дүгнэлтээ боловсруулаад Төсвийн байнгын хороонд өгч байгаа. Ийм л асуудал байгаа шүү дээ. Дараалал нь бүгд өөр.


Хоёрдугаарт, түрүүн Арвин гишүүн үнэн үг л хэлээд байна. Засгийн газраар оруулахдаа бүх холбогдох яамд асуудлаа боловсруулж өөрсдөө оруулж байгаа шүү дээ. Засаг дээрээ тэр асуудлуудаа тал бүрээс нь өөрсдөө яриад өөрсдөө хамгаалаад гарч байгаа шүү дээ. Одоо энд орж ирээд төсвөө задлах гээд, Засгийн газрын бүтэц, бүрэлдэхүүнд ажилладаг хүмүүс ингээд зүтгээд байхаар чинь болохгүй шүү дээ. Улсын Их Хурал бол хүлээж авснаараа Байнгын хороод бол гишүүдийнхээ саналыг сонсох нь зүй ёсны асуудал байх. Гэхдээ санал хураагаад ингээд явж байхад санал дэмжигдэх, дэмжигдэхгүй л асуудлаараа шийдээд явна шүү дээ. Түүнээс, өөр асуудал бидэнд байхгүй шүү дээ. Одоо тэгээд цаг үрээд байх шаардлага байгаа юм уу? Саналаа хураалгаад яваад байвал болох юм гэж хэлэх байна.


С.Батболд:  -Содбаатар гишүүн саналаа хэлье.


Я.Содбаатар:  -Саяын саналууд ч яах вэ. Ер нь төсөв хэмнэхийг бүгд л мэдэж байгаа. Төсвөө хэмнэх ёстой, тодорхой хэмжээгээр орон тоо. Гэхдээ бодлогын чанартай зарим асуудал дээр анхаарч үзээч ээ гэж гишүүд хэлээд байгаа шүү дээ. Сая Оюун гишүүн хэллээ. Бид хоёрын гаргасан санал түрүүн. Олон жил бид усны асуудлыг ярьсан, тусгай хамгаалалттай бүс нутгийн асуудлыг ярьсан. Төсөв дээр энэ хэмжээний хэмнэлт хийх боломжууд байгаа байхгүй юу. 


Жишээлбэл, байгаль орчны чиглэлээр энд ороод ирчихсэн юман дотор чинь зөвхөн нэг газрын, хамгаалалтын нэг загварын байр барина гээд 450 сая төгрөг, салбарын авто паркын шинэчлэл хийнэ гээд 200 сая төгрөг. Тэгээд угтах хаалганы их засвар хийнэ гээд 292 сая төгрөг, Төрийн далбааны өндөрлөг байгуулна 200 сая төгрөг гээд ийм юмнууд 2016 онд баахан шинэ юм тавьчхаад, үүнийхээ оронд тэнд ажиллаж байгаа  олон жил салбарын юман дээр яригдаж байсан тодорхой орон тооны юмыг хийгээд өгөөч ээ. Тэр орон тоо хийж байгаа хүмүүс чинь цаанаа дахиад улсын төсөвт мөнгө оруулдаг юм. 30, 40 сая тэрбумаар нь оруулдаг юм. Түүний төлөө бид нар 30, 40 тэрбум оруулдаг юм чинь 1, 2 тэрбум төгрөгийн зардал гаргаад тэр юуг нь үлдээчхэж болдоггүй юм уу? 


Энэ хэрэггүй олон зардлууд байгаад байгаа байхгүй юу. Үнэхээр танах гэж байгаа бол үүнийгээ танаач ээ гээд байгаа юм. Болор сайд яагаад түрүүн уншаад байгаа утгагүй ийм юмнууд зөндөө байна шүү дээ. Жил болгон л, Чингэлтэйд гэхэд явган хүний замын тохижилт, ногоон байгууламж 1 тэрбум төгрөг гээд ийм утгагүй олон зардлууд 2016 онд тавиад, тэгээд дандаа зорилготой. Зүгээр, хашаа барина гээд манай Дорнод аймагт Бурмаа сайдын юун дээр 1 тэрбум төгрөг. Малын хашаа барина гээд. Үнэхээр мөнгөгүй байгаа бол үүнийгээ больчих л доо. Мөнгөгүй байгаа бол үүнийгээ больчхоод, салбарын бодлого явж байгаа, салбарын асуудал явж байгаа. Үүнийгээ дэмжээд явчхаж болдоггүй юм уу? Энэ чинь салбарын бодлого цаана нь Усны хууль гараад энэ зохицуулалт гаргаад энэ орон тоогоо ингээд явчхаж болдоггүй юм уу гэдэг л асуудал байгаа байхгүй юу. Мэдээж, тэр дотор хэмнэлт хийж болно. Бүтцийн болон бусад хэмнэлт хийж болно. Гэхдээ бүр, ор үүнийг нь авч хаяад, голдуу ийм улс төрийн зорилготой шал хэрэггүй хөрөнгө оруулалтууд 2016 онд баахан шинэ хөрөнгө оруулалтууд тавьчихсан байгаа байхгүй юу. Энэ шинэ хөрөнгө оруулалтууд чинь хэрэгтэй юм уу?


Усны газрын зуун хэдэн хүнийг үлдээхийн оронд Дорнодын малын хашаагаа больчхооч дээ. Сайд нь тэнд харьяатай л юм байгаа биз, түүнийгээ л больчих л доо. Эсвэл төрийн өндөрлөгийн 200 сая төгрөгийн далбаа хийсгэх гэж 200 сая төгрөг гаргахаа л больчих. Энэ чинь хэмнэх, байх газраа онож хөрөнгө оруулалтаа тавьж өгөхгүй байгаа байхгүй юу. Бага мөнгө байна. Би Гарамгайбаатартай санал нэг байна. Гэхдээ тэр бага мөнгөө, байгаа тэр мөнгөө хөлийнхөө хирээр жийхдээ зөв газар нь, оновчтой газар нь төрийн бодлого явах газраа тавьж өгөхгүйгээр байгаа учраас энэ чинь маргаан дагуулаад байгаа байхгүй юу. Тэрийгээ л шийдээд өгөөч гэхээр хүчээр, загнаж байгаад Ардчилсан намын хэд өөрсдийгөө, нэг нэгийгээ загнаж байгаад энэ юуг нь унагаад байх юм, төвөгтэй юм.


С.Батболд:  -Болор сайдаас тайлбар сонсмоор байна. Тэгээд ер нь би хоёрдугаар хэлэлцүүлэг учраас явчихъя гэсэн юм. Манай Байнгын хороонд Сангийн сайд өөрөө орж ирээд хоёр удаа хойшлуулсан шүү дээ. Юу хийх гэж байгаа юм бэ гэсэн, бүтцийн өөрчлөлтийн юмнуудаа бид нар татаж авч байгаа гэсэн. Би юу гэж найдаж байсан бэ гэхээр бүтцийн асуудал авч байгаа бол байгаль орчны салбарт орсон зарим нэгэн энэ юмнуудыг бас харж үзэх юм байлгүй дээ. Тэртэй тэргүй жагсаал цуглаан хийгээгүй ч гэсэн бүх байгаль орчныг хамгаалах төрийн бус байгууллагууд, хүмүүс үгээ хэлээд харж үзэх байлгүй дээ гэсэн. Болор сайд гурван удаа хоёр 7 хоног Байнгын хорооны хуралдааныг хойшлуулчхаад, орж ирэнгүүтээ шууд үүнийг нь эсэргүүцээд Ардчилсан намын бүлэг болохоор энэ бүгдийг устгах ёстой гэж дайраад байгаа байхгүй юу. Үүнийгээ тайлбарла, бүтцийн өөрчлөлтийн асуудлаа татаж авсан бол яг юу болсон бэ? Яагаад хоёр 7 хоног хойшлуулсан бэ, одоо юу орж ирж байгаа вэ гэдгийг би Болор сайдаас асууя. Дараа нь Оюун гишүүн үгээ хэлье.


Б.Болор:  -Ийм л юм байгаа юм шүү дээ, гишүүд ээ. Ер нь ажлын хэсгүүд гарсан, намуудаас ч гэсэн гарсан байгаа шүү дээ. МАН-ын ажлын хэсгийн дүгнэлт дээр бол бүр 2012 оныхоо төвшинд орон тоогоо буулга гэсэн маш тодорхой заалт байгаа шүү дээ. МАН-ын бүлгийн дүгнэлтэд. Энэ хэмжээнд л бид нар ярьж байгаа юм. Байнгын хорооны хурлыг хоёр удаа хойшлуулаагүй, нэг удаа хойшлуулсан. Нэг удаа ирц бүрдээгүй учраас хойшилсон. Нэг удаа бид нар бүтцийн өөрчлөлттэй холбоотой асуудал гэж ярьсан. Гэхдээ бүтцийн өөрчлөлттэй холбоотой асуудал дээр та бүхэн маань нэг юмыг ойлгоорой. Тэр яриад байгаа тугны өндөрлөг, энэ юмнууд бол ажлын хэсэг дээр бүгд хасагдаж байгаа юм билээ. Гэхдээ тэр эх үүсвэрээр юу хийж байгаа вэ гэхээр мөн МАН-ын ажлын хэсгээс гарсан дүгнэлт дээр цалин бууруулахгүй, цалингийн санг 10 хувиар бууруулахгүй гэсэн ийм дүгнэлтүүд. Эндээс 190 тэрбум төгрөгийн эх үүсвэр шаардлагатай болж байгаа юм. Үүнийг нөхөхийн тулд тэр хэлээд байгаа хөрөнгө оруулалтууд хасагдаад ингээд нөхөгдөж орж ирж байгаа гэж ажлын хэсгийнхэн ийм ойлголттой байгаа. манай Сангийн яамныхан ажлын хэсэгтэй хамтарч ажиллаж байгаа юм.


Ер нь төсөв Засгийн газар өргөн барьчихсан. Өргөн барьчихсан учраас одоо Их Хурлын мэдэлд шилжчихсэн байгаа. Бидний ойлгож байгаагаар бол та бүгдийн асуусан асуултад хариулаад ингээд явж байгаа. Хоёрдугаар хэлэлцүүлгийн үед бүх Байнгын хороод хоёрдугаар хэлэлцүүлэг, Төсвийн зарлагын хяналтын дэд хороо ч гэсэн хоёрдугаар хэлэлцүүлгүүдийг бүгд хийгээд дууссан байгаа. 


Одоо би Их Хурлын гишүүнийхээ хувиар хэлж байгаа шүү, сая Тэрбишдагва гишүүн хойшлуулах горимын санал гаргасан. Энэ дэмжигдээгүй. Энд санал хураагддагаараа хурагдаад л ингээд явж байгаа асуудал шүү дээ. Ер нь би урьд нь гурван жил энэ төсвийн ажлын хэсгийг ахалж ажилласны хувьд Төсвийн байнгын хороон дээр гарсан ажлын хэсэгт бүх нам, эвслийн бүлгүүдээс хүмүүс орсон байгаа. Энэ дээр гарсан саналууд, энэ ажлын хэсэг дээрээ саналаа зангидаад ингээд явдаг.


С.Батболд:  -Би ийм санал байна. Оюун гишүүн ээ, уучлаарай. Таны өмнө хэлээдэхье.


Бусад Байнгын хороод бол өөрийнхөө харьяа нэгжийн төсвийг яг хуучин Улсын Их Хурал дээр яаж явсан, тэгээд л оруулаад нэмэгдүүлэх нь нэмэгдүүлж, байлгах нь байлгана гээд л Төсвийн бангын хороо руу явуулж байгаа байхгүй юу. Гэтэл Байгаль орчны байнгын хороо ганцаархнаа шударга царайлаад, та нар бүгдээрээ энэ Байнгын хороо байгаль орчныг хамгаалах чиглэлээр орж ирж байгаа гэж бодож байна уу? Гэтэл өөрөө өөрсдөө санал гаргачхаад, над дээр ийм зузаан төсөв нэмэгдүүлэх санал байгаа хирнээ байгаль орчны чиглэлийн бүх төсвүүдийг нь унагачхаад, дараа нь энэ чинь хэдэн тэрбумын төсөв нэмэгдүүлэх санал дахиад байж байгаа юм.  Буудай худалдаж авна, ноосонд мөнгө өгнө гээд. Үүнийг бүгдийг нь бусад Байнгын хороод зүгээр явуулчхаад, Төсвийн байнгын хороо намын бүлгүүдийн дүгнэлт дээрээ ярьж байгаад шийдэж байгаа асуудлыг Байнгын хороо жишээлбэл, сав газрын захиргаатай хэдэн хүний цалинг хасах гээд шийдсэн байна гэдэг чинь гадна талдаа ч гэсэн муухай сонсогдоно шүү дээ, эвгүй шүү дээ.


Бүх Байнгын хороодын хуралдаан дээр оруулж ирсэн саналаа бүгдийг нь дэмжээд л явуулж байгаа, харж байгаарай.


-Та нар өөрсдөө тэрийгээ бодоорой. Тэр хамаа алга. Би өөрийнхөө юмыг хамгаалаад байгаа биш.


Оюун гишүүн саналаа хэлье. Ардчилсан намын бүлгийн дарга улайрч байгаа шүү.


С.Оюун:  -Бүтээлч дундын хувилбар хэлье. Гишүүд маань сайн сонсоорой. Бид нар чинь бас мэргэжлийн Байнгын хороо. Яг энэ салбарт юу болж байгааг бүгдээрээ, гишүүд маань сайн ойлгоод зөв үү, буруу юу гэдгээ гаргаж ирээд тэгээд энэ дээрээ дэмжих юмаа бодлогоороо дамжаад Төсвийн байнгын хороон дээр ажлын хэсгүүд дээр дараа нь бас яригдана шүү дээ. Тэгэхээр бид нар мэргэжлийн Байнгын хорооны гишүүдийн хувьд салбараа хамгаалах ёстой байхгүй юу. Тэгэхээр би ийм бүтээлч санал гаргах гээд байна. Эхний, сав газруудын салбарын асуудал үнэхээр чухал асуудал. Энэ дээр ингэж болдоггүй юм уу? 2,2 тэрбум төгрөг зарлагаддаг юм байна, 30 гаруй тэрбум төгрөг ордог юм байна. Тэгэхээр орлого, зарлагыг нь нолилоод. Өөрөөр хэлбэл, 2,2 гэхгүйгээр 1,5 тэрбум төгрөг зарлага дээрээ нэмэхээр оруулаад, орлого дээрээ дахиад 1,5-аа нэмчихье. Бас тийм санал оруулчихъя. Энэ чинь байгалийн нөөц ашигласны төлбөр орж ирдэг байхгүй юу. Тэгэхээр Усны сав газрууд өөрийнхөө зарцуулж байгаа хэмжээнд нэмээд нөөц оруулаад ирэг ээ, нөөцийнхөө төлбөрийг гээд. Тэрийг нь орлого дээр нь ч нэмээд, зарлага дээр нь ч нэмээд, сав газрууд өөрсдийнхөө ажлыг харуулаад. Усны байгалийн нөөц ашигласны төлбөрийн 90 гаруй хувь нь зөвхөн уснаас ордог байхгүй юу. Бусад нь бусад байгалийн нөөцөөсөө ордог юм. 


Миний санал бол орлогыг 1,5-аар нэмье, зарлагыг нь бас 1,5-аар нэмье. Тэгэхээр Болор сайдад бол Сангийн яам 0 л байна шүү дээ. Тийм болохоор үүнийг дэмжээд өгөөч ээ гэсэн нэг санал байна. 2 дугаар санал бас уначихлаа. Уг нь өвөлдөө хөрөөд зундаа халж явдаг энэ хөөрхий тусгай хамгаалалттай газар нутгийн тэртэй тэргүй дандаа орон тоо нь байнга дутагдаж байдаг хэдэн байгаль хамгаалагчдын л асуудал байхгүй юу. 50 байгаль хамгаалагчийг цалингүй болголоо, ажилгүй болголоо гээд төсөв нэг их сүртэй хэмнэгдэхгүй. Оронд нь 1 км зам барихыг л багасгая гэсэн санаа байсан байхгүй юу. Хөрөнгө оруулалтаа багасгая. 200 км зам барьж байгаа бол 1 км барихыг нь тэвчээд, тэгээд  50 байгаль хамгаалагчид ажилтай, цалинтай байна биз дээ. Тэд нарыг чөлөөллөө гээд яах вэ. 


Ийм санал гаргаж байгаа юм, Батболд дарга аа. Байгалийн нөөц ашигласны төлбөрийн орлогыг 1,5-аар нэмээд Усны сав газруудын зардлыг нь бас 1,5-аар. Ядаж 2,2 байсныг 1,5-аар нь үлдээгээд ингээд явж болдоггүй юм уу, Болор сайд аа? Орлого нь нэмэгдэнэ. Бид нар сүүлийн гурван жил, сая Тэрбишдагва гишүүн хэлсэн, гурван жилийн хугацаанд 80 орчим тэрбум төгрөг орсон байхгүй юу, 87 тэрбум. Тэгээд цааш цаашдаа жил болгон нэмэгдээд байгаа байхгүй юу. Тэгэхээр энэ дээр орлогыг нь 1,5-ыг нэмээд. Гарамгайбаатар дарга аа, энэ чинь олон жилийн, арайхийж босгочихсон юм, зүгээр л 2 тэрбум төгрөг гээд уначхаж байгаа учраас, тэгээд нөгөө 30-н хэдэн тэрбум чинь бүр багасчих байх гэж би айгаад байгаа байхгүй юу. Тэрнээс цомхотгохыг ойлгож байна л даа. Боломжтой газраа хөрөнгө оруулалтаа жаахан багасгаад, оронд нь энэ хэдэн хүмүүс чинь цалинтай, ажилтай байх нь. Тэгээд тэр чинь зөвхөн цалин, ажил биш, Усны сав газрууд  цаана нь 34 тэрбум төгрөгийн орлого оруулж ирсэн байхгүй юу. Тэгэхээр орлогыг нь 34 биш 36 болгочихъё. Ийм байдлаар.


Одоо би эцсийн баланслах дүн нь 0, тэгэхээр төсөвт нөлөөлөхгүй. Орлогыг нь нэмээд, зарлагыг нь хэвээр үлдээе гэж болох уу, Сангийн яам аа? Байгаль орчныхон тэрийг болно гэж. Би орлого нэмэгдэх байх гэж бодож байна. Мөнх-Эрдэм газрын дарга та нар нэг тайлбарла даа.


С.Батболд:  -Тэрбишдагва гишүүн саналаа хэлье.


Д.Тэрбишдагва:  -Цөөхөн хэдэн тэрбум төгрөгийн асуудлыг яаж шийдэх вэ гэж яриад байгаа юм л даа. Энэ яах вэ, ярьж болох асуудал ч гэсэн бид орлого нэмэгдүүлээд боломжуудын талаар ярихгүй байгаад байгаа юм. Тэгэхээр орлого нэмэгдүүлэх алаар би түрүүн хэлсэн. 127 тэрбум төгрөгөөс дор хаяхад 60 тэрбум төгрөгийн янз янзын хэрэгтэй хэрэггүй хөрөнгө оруулалтыг хасчих боломж байгаа юм. Судалгаа гаргаад өгчихсөн байгаа шүү дээ. Энэ жил, ирэх жил хоёрт зөвхөн АСЕМ-ийн уулзалтад гэхэд 350  тэрбум төгрөг төсөвлөсөн байгаа байхгүй юу. Тэгэхдээ төсөв дээр биш, Монголбанк, Хөгжлийн банк, төсөв нийлээд 350 тэрбум төгрөг байгаа шүү дээ. Ийм, ийм зардлуудаасаа хасах, орлого нэмэгдүүлээд  байхгүй байгаль орчин, бусад. Энэ бол гарцаа байхгүй орлого олдог, 2 тэрбум төгрөгийн зарлага гараад нийтдээ 87 тэрбум төгрөгийн орлого олж байгаа юм. Тэгээд энд тухайлбал, бас зарим газар нь 250 сая долларын төсөл хэрэгжүүлэх боломж байхад 2,9 тэрбум төгрөгийн л зардал гаргах жишээтэй ийм боломжууд байж байгаа юм.


Би ганцхан жишээ хэлэхэд миний байнгын сэдэв болчхоод байгаа нэг сэдэв чинь Оюу толгойн гэрээ шүү дээ. Оюу толгой дээр 3,2 тэрбум долларын зөрчил илрүүлж байхад Оюу толгой 1 хувийг нь авъя, тэр зөрчлийн 10 хувийг нь авъя даа, 320 сая доллар. 1 хувийг нь авъя гэх мэтчлэнгээр ингээд зөрчлийг нь засаж залруулах юмнууд орлого нэмэгдүүлэх боломж байгаад байгаа юм. Тийм учраас үүнийг өнөөдөр хуралдуулбал үнэхээр байгаль орчинтой холбоотой маш чухал, чухал асуудлуудыг хэрвээ үүнийг оруулаад унагаад байх юм бол миний хувьд энэ хуралд оролцох боломж байхгүй. Бид бүлгээсээ гарсан шийдвэрийн дагуу ер нь Засгийн газарт нь. Бүтцийн асуудлыг авч ярина гээд Засгийн газар нь одоо энэ бүтцийг ярих юм байх гэсэн чинь бүтэц ярьсан юм байхгүй. Одоо орлого нэмэгдүүлэх, зарлага багасгах асуудлуудаа Засгийн газар эргээд оруулж ирэх ёстой. Тийм учраас оролцох боломж байхгүй.


С.Батболд:  -Тэрбишдагва гишүүн ээ, та гарсан ч гэсэн өглөөний ирцээр. Дэгийн тухай хуульд өглөөний ирцээр явах юм байна. Таных эсрэг л гараад байх юм байна даа.


Би ч гэсэн картаа сугалмаар л байна. Би ч гэсэн картаа сугаллаа. Байгаль орчны байнгын хороо биш, Төсвийн байнгын хороо шиг ажиллаад байна шүү дээ. Бусад Байнгын хороо дэмжээд явж байгаа шүү дээ. Та нар Байгаль орчны байнгын хороо үүний эсрэг дарсан гэвэл гадна талд та нарыг юу гэж харах юм бэ?


-Батзандан гишүүн саналаа хэлье.


Ж.Батзандан:  -Үнэхээр байгаль орчны бодлого бол нэн чухал бодлого. Байгаль орчныг хамгаалах, ногоон хөгжил, аялал жуулчлалын салбартаа 50-хан тэрбумыг зарцуулдаг улс Монголоос өөр байхгүй. Байгаль орчныхоо салбараас мөнгө харамладаг, танана, хасна гэж бид нар ярих нь тийм зохимжтой хэлбэрүүд биш ээ. Улсын Их Хурлын гишүүд Байгаль орчны байнгын хороон дээрээ байгаль орчныг хамгаалах бодлогоосоо мөнгө таная гэдэг саналыг дэмжээд байна гэдэг бол намын бүлэг, нам бүлэгтээ баригдчихсаны шинж. Дээр нь төсвийн бодлогоо бид нар бас буруу хийгээд байгаагийн илрэл гэж харж байгаа.


Үнэхээр гишүүдийн ярьж байгааг сонслоо. Байгаль орчны яаман дээр 50-хан тэрбумын төсөв байгаа. Гэтэл Хууль зүйн яаман дээр нэг шорон барихын тулд 20 тэрбумыг төсөвлөж байгаа, нэг прокурор, шүүхийн цогцолбор барихын тулд 50 тэрбумын төсөвлөсөн байгаа. Тэгэхээр бид нар энэ бодлогоо эргэн хараад төсвийн бодлогодоо байгаль орчноо хамгаалах чиглэлд мөнгө татмааргүй байна. Ойн асуудал, ойн судалгааны асуудал, ан амьтны асуудал, гол, горхи хамгаалах асуудал, агаарын бохирдлын асуудал гээд маш хүндрэлтэй асуудлууд байгаа. Монгол хүний оршин тогтнолын үндэс нь Монголын байгаль орчин гэж бид ойлгож байгаа. Тэгэхээр манай Байнгын хорооны даргын барьж байгаа зарчмын байр суурийг би дэмжиж байна. Сангийн сайдын байр суурийг бас ойлгож байна. Хямралын үед хүнд байгааг ойлгож байна. Гэхдээ Байнгын хороо бол байр суурь дээрээ хатуу байх хэрэгтэй гэдгийг хэлмээр байна.


С.Батболд:  -Ирц хүрэхгүй болчихлоо, 9 гишүүн. Гишүүд хэлэлцэхээс татгалзаж картаа сугалсан, ирц хүрэхээ больсон учраас Байнгын хорооны хуралдааныг хойшлуулъя.


Бичлэг буулгасан:


ПРОТОКОЛЫН АЛБАНЫ ШИНЖЭЭЧ
 Б.БАТГЭРЭЛ

